
LOLENGEYA MOSAKOLI

YA SOLOYA NZAMBE

 Ee, mbote, baninga. Ezali ntongo moko kitoko, pe ntango
malamu mpo na kozala awa. Nazali na esengo ya kozala na

bomoi na ntongo oyo, pe kozala lisusu awa elongo na eyanganelo.
Makambo mingi mpenza ekoki kosalema na ntango moke boye.
Pe toyebi te ntango nini tokobéngama, mpo na kosamba, kuna
na, na Esambiselo monene. Pe tolingi komiléngela na ntango
nyonso, mpo tókoka kozala na kimia.
2 Pe nazongisi matondi mingi, ndenge nalobaki. Ya solo,
nazalaki awa mokolo ya lomingo na mpokwa, pe nazalaki
koloba na bato…Nateyaki mokolo ya lomingo na mpokwa, pe
nalingi kotondo Ndeko Roberson, bino nyonso oyo bobengaki,
koloba ndenge bosepelaki na Liteya ya lomingo na mpokwa:
“Tozali na biloko nyonso.” Na boye, ngai…Na ngonga moko,
nakanisaki te ete nakoteya, nayaki kaka pe natálaki Ndeko
Neville. Mongongo na—na ye ezalaki lokola nzoi ekangamáki
kuna na kati. Namilobelaki: “Mawampo na ndeko, soki abengisi
ngai mpenza na mpokwa oyo, nakoya kosunga, to kosala nyonso
oyo nakoki kosala.” Mpamba te, nayebi ndenge esalaka, na
ntango olembi pemongongo ekauki, pe ateyakimakasi na ntongo
yango. Pe boye—nateyaki na esika na ye mokolo ya lomingo
na mpokwa. Na bongo, tozali—tozali…Natondi bino, mingi
mpenza.
3 Sikawa, balobi ete malombo ya mabondeli ezali mingi. Boye,
tókanisa naino yango liboso, malombo nyonso oyo. Tógumba
mitó na biso sikawa.
4 Tata na biso na Likolo, ekomami ete tosengeli kokota na
mayángani na Yo ná matóndi na mitema na biso, pe tótalisa
malombo na biso kati na mayángani ya Basantu. Pe tozali
na yango mingi, na ntongo oyo, mingi mpenza, na ndenge ete
toyebi te lolenge nini tokoki kobenda bokebi na Yo na ntina na
yango, kasi Yo oyebi yango. Ezali na mingi oyo elobami te. Yo
oyebi pe yango. Boye, tobondeli na mitema na biso mobimba,
ndenge tobondelaki na mpokwa ya lomingo eleki mpo na mwana
ya Ndeko mwasi Shepherd ná Ndeko mobali Shepherd. Kuna,
ntango…Molimo Mosantu ayaki pe alobaki: “Azali na polió te.
Akobika.” Tosepelakamingi ntango toyókaka Yo koloba.
5 Sikawa, tosengi na ntongo oyo ete Ókokisamalombo oyompo
na bokono, mpo na libota ezui matánga, mpo na balingami, pe
oyo nyonso esili kolobama, Tata. Tobondeli ete Ókanisa moko na
moko. Pe natiki libondeli na ngai, pe libondeli ya bato oyo, liboso

na Yo; tosangisi yango pe totindi epai na Yo na Nkombo na Yesu
Klisto. Yoka biso, Tata, wana tobondeli. Amen.
6 Nalingi kotondo moko na moko na bino nyonso mpo na
mabondeli na bino mpo na ngai. Wana ngai…Boyebi mwa
bototwi moko ekómelaki ngai kuna na esika ya ebeteli-masasi.
Satana amekaki koboma ngai. Pe—pe, ata bongo, akokaki kosala
yango te. Hah-um. Te. Nzambe asilisaki naino na ngai te. Boye
akoki kosala yango te kino makambo nyonso ésila mpenza.
Ntango Nzambe asilisi, wana nde nalengelami. Kasi ngai…
Moninga na ngai malamu, Ndeko Wood, oyo kuna, ezali kaka
mawa na Nzambe, soki te alingaki kokuta eteni ya nzoto na ngai
longwa awa kino na nse, kasi longwa awa kino likolo te. Ezalaki
bototwi moko ya ba-kilo nkoto mitano to motoba pembeni boye
na elongi na ngai, ndengewana. Esalaki ngai mpasi ata moke te.
Bomoni? Epalolaki ngai mwa moke na elongi. Boye, ee, sikawa
nyonsowana esili nye, etikali bobele nzolókomokewana.
7 Boye, nalingi kotondo Ndekomobali ná Ndekomwasi Dauch
oyo awa. Ndeko Brown, ná bamosusu, baoyo, ndenge nasósólaki
na lisoló na telephóne, basanganaki elongo, lisanga ya bato, pe
babondelaki mpo na ngai. Pe ezali mpenza na ntina, esalaka
elokomoko epai na yo. Boyebi, obondelakampo na bamosusu, pe
nyonso wana, bongo na sima, ntango oyei komona ete motomoko
azali kobondela mpo na yo ntango osengeli na yango, yango
ezalaka na litómba monene. Pe nayebi ete mingi kati na bino,
ata babengaki te, to soko nini, kasi bosalaki motindo moko. Pe
ezali na litómba monene mpo na biso. Pe yango nde ntina oyo
ngai…esalaki ngai mpasi moko te. Nzambe asalaki ete názala
malamu.Na bongo, nazali kozongisamatondimingimpenza.
8 Sikawa, nazali na mwa mayebisi liboso tóbulisa bana mike
oyo. Sikawa, na mpokwa oyo, liyangani ekozala na mongombo.
Pe bino nyonso oyo boyaka awa namongombo, bóya na liyangani
awa. Na bongo, tozali…Ngai nakokende koteya epai ya Ndeko
Ruddell, na mpokwa, awa na nzela monene, azali moko na
bandeko bayáka kotala biso. Bongo na sima, bobele ntango
nakozonga, soki nazui mpokwa mosusu, nalingi kokende epai
ya Ndeko Junie Jackson. Na sima epai ya ndeko wana na
Sellersburg, tosengeli kopesa ye mpokwa moko kuna, na bongo,
tolingi kokende kotala ye. Pe ndeko oyo azalaka na Utica,
kokende na ba-mpokwa yango, ndenge tokokoka.
9 Na mpóso oyo, nazokende na Green Bay, Wisconsin, ndenge
boyebi, na likita ya etúka ya ba-Homme d’Affaires du Plein
Evangile.
10 Mokolo ya lomingo ekoyá, nakozala na ecole secondaire
wana, kuna esika oyo nazalaki mbala ya suka. Nabosani
nkombo ya auditorium ya ecole secondaire yango. [Ndekomobali
moko alobi: “Mather.”—N.D.E.] Ezali nini? [“Mather.”] Mather.
StephenMather. Iyo.Malamu. Auditoriumya ecole secondaire.

11 Na sima, mokolo ya libosó, nakokende na likita moko, esika
nawélanaki na masoló ná lisanga ya batei, na Chicago, mbala
ya suka nazalaki kuna. Tokozala esika yango mpo na liyangani
ya mbote ya suka na Ndeko Joseph Boze, oyo azali kokende na
Tanganyika. Tanganyika, nakanisi abengaka yango bongo. Pe na
Kenya, pe na Durban, pe bisika nyonso wana, mpo na kobongisa
mayangani na ngai na eleko ya automne oyo ezali koya; na
Afrika, pe na Afrika ya Sudimobimba. Na bongo tosengi na bino
ete bókanisa biso namabondeli, mpo namayangani oyo. Na sima
nde tokozonga.
12 Pe nayebi te soki nakozua lisusu ntango, mokolo moko
na mongombo, to te, liboso na biso kokende na Caroline ya
Nordi. Na sima, kolongwa kuna, kino na Caroline ya Sudi. Na
sima, kokende mosika kino na Cow Palace, na Los Angeles, na
South Gate. Kuna nde esika nazolikia kokende kokutana na Mr.
Weatherby, oyo asalaki bondóki oyo lisasi epanzanaki na kati.
13 Atikaki esika mingi mpenza te sima ya moto ya lisasi,
ezóngisaki lisasi yango sima na esika ete ékende liboso.
Ezalaki bondóki moko ya kala natindelaki ye. Ayeisaki yango
monene, bongo, pe akómisaki yango bondóki ya lolenge mosusu.
Nakotisaki lisasi kati na yango, natómbolaki mpo na kobéta, pe
yango, ee, epanzaki bondóki yango na biténi-biteni na ntaka
ya metre ntuku mitano zinga-zinga na ngai, ndenge wana,
enyangwamaki na loboko na ngai. Tuyau na yango epumbwaki
na ntaka ya metre ntuku mitano, culasse epumbwaki na sima
pe ekendaki sima ya lopángo ya nganzi, na ntaka ya metre
ntuku misato to ntuku minei sima na ngai, pe biteni ya lisasi
epanzaki pe epalólaki mposo ya ba-nzete ná biloko nyonso
mosusu. Ezalaki mpenza pembeni na liso na ngai boye, pene na
centimetre mibale na ndambo, esika yango epanzanaki bongo.
Pe soki épanzaka…
14 Pe bondóki yango ekokoka koyikela, yango moko, bozito
ya kilo nkoto misato na nkámá na ntuku misato kozanga
kopanzana. Boye bokoki kokanisa kilo boni ezalaki na kati, mpo
na kosala yango. Pe bomikanisela, soki epanzaki yango, ekokaki
pe kopanzamotó námapeka na ngai, bomoni. Kasi Nkolo azalaki
wana, yango esalaki ngai ata kutu mpasi te, epalolaki ngai
bobele mwa moke na elongi. Pe mwa eteni ya lisasi ekotaki
na nse ya liso na ngai, esalaki libúngútulú zinga-zinga na liso,
kasi, esimbaki liso te, esika biteni yango ekotaki. Moko na biteni
minene oyo ekotaki namokuwa yamotó, elekaki pembeni na liso,
ata bongo, ekotaki na liso te. Oh! la la!
15 Eleki kala mingi te, bomikanisela, nayebisaki bino ete
Akutanaki na ngai na ndako, pe Alobaki: “Kobanga te, mpo
Bozali na Yesu Klisto oyo-ezangaka-te ezali na yo elongo mpo na
libela.” Bomoni? Bomoni? Boye yango endimisi likambo yango,
ete Ye azali.

16 Monganga oyo atalaki liso na ngai na Louisville, alobaki
ete bazongisaki eyano na mokanda epai ya Dr. Sam Adair awa,
moninga na biso, alobaki: “Likambo semoko nakoki koloba ezali
ete, Nkolo azalaki wana na ntongo yango, elongo ná mosali na
Ye, mpo na kobatela ye, soki te, alingaki ata kotikala na motó ná
mapeka te.” Na bongo, Azalaki mpenza malamu mpo na ngai, pe
nazosepela na yango. Yango ememi ngai lisusumwa pene koleka.
Esalaka ntango nyonso mwa bokeseni.
17 Na bongo, mikolo mibale sima na wana, sima na mikolo
misato, nazalaki kokende na liyangani na ngai, epai nasilaki
kobongisa na Canada, moto yango, kozanga koyeba likambo
yango, abengaki ngai lisusu, pe azongisaki liyangani yango
sima. Bomoni? Soki názalaka na nzela ye kokende kuna,
likambo yango elingaki kosalema ndenge wana te. Bomoni? Na
bongo, abengaki lisusu, pe nasengeli kokamata liyangani yango,
liyangani ya Canada. Ekozala na sanza ya nsambo, na ba-mpóso
ya suka na sanza ya nsambo. Bongo nakokóba kino na Dawson
Creek, na sima naAnchorage, Alaska, soki Nkolo alingi.
18 Sikawa, moko te na mayangani nyonso oyo, nakambami
kokende na yango, ata moko te. Kasi nakoki kokanisa te náfanda
awa na eleko ya eté mobimba, kofanda awa, pe bato bazali
kokufa bisika nyonso. Nasengeli kolóna Mimbóto, ézala bisika
nini, ata ndenge nini. Soki ekóli te, soki bandeke ya likolo balei
yango, ata ndenge nini, nalingi kolóna Mimbóto, mpamba te
Apésáki ngai yangompo na kolóna. Boye na—nakolónaMombóto
yango ata bongo. Sikawa, tozali na ntango awa, oyo na…
19 Bato mingi, babéngaka yango, “kobátisa” ba-bebé ya mike
na kondima ya Boklisto. Ee, ezali malamu, soki bosálaka yango.
Wana ezali likambo na bino. Na bosólo, babátisaka bango
mpenza te. Bamwángiselaka bango bobele mai. Kasi, mpo na
ngai, nalingaka kotikala bobele na likambo oyo Biblia elobi.
Yango wana, bobele oyo Liloba elobi, yango nde nalingi kosala,
bobele nyonso oyo Yango elobi. Pe, sikawa, na—namoni esika
moko te kati na Biblia…
20 Na Kondimana na Kala, bazalaki komema bána mpo na
kokátama ngenga ya nzoto, bána mike ya mibali, pe mama
azalaki kopesa libonza mpo na kopétolama, bibengá mibale to
mwana-mpate.
21 Kasi, na Kondimana na Sika, esika bobele moko nakoki
kozua mpo na kokanisela mosala monene oyo ya…Ezalaki
kobulisama. Bayaki na bána mike epai na Yesu, pe Amemaki
bango na maboko na Ye pe apambolaki bango. Yango nde baboti
basalaki na eleko na Ye. Pe bomoi na Ye ezalaki ndakisa ya
makambo oyo tosengeli kosala. Bomoni? Makambo oyo Asalaki
mpo na kopesa ndakisa.
22 Sikawa, biso tozuaka bana mike, bamemaka bango epai na
biso, pe biso topésaka bango epai na Nzambe, pe toséngaka

mapamboli yaNzambe likolo na bango, pe tobondelaka libondeli
ya kobulisa, longwa na mama ná tata wana bapesi mwana na
bango epai na Nzambe. Pe…to tobulisaka bango naNkombo na
Yesu Klisto, kino bakokóma na mibú ekoki mpo na kobatisama
na Nkombo na Yesu Klisto. Pe sikawa, Alobaki: “Nyonso
tokosala na maloba to na misala, bósala yango nyonso na
Nkombo naYesuKlisto.” Boye—boye, yango nde tolingi kosala.
23 Pe sikawa, wana ndeko mwasi akobeta mwa loyembo oyo
malembe, ndeko mwasi, oyo tozali na yango awa: Bómema
Bango. Ba-mama ná ba-tata oyo bazali na bána mike baoyo
babulisámá naino te epai na Nkolo, soki bokoki koya na
bango sikawa, wana losambo, tozali koyembela bango malembe
sikawa, loyembo moko. Iyo.

Bómema bango, bómema bango,
Bómema bana mike epai na Yesu.

24 Nalingaka bana mike oyo. Ezalaka na eloko moko ya bopolo
mpenza epai na bango.
25 Nabanzi ete ye azali Italien ya solosolo. Boye te? Malamu.
Libota ya ba-Italien, bamosusu kati na bango basengeli
kobulisama. Mwa ndeko mwasi moko ya Italien ya, oh, ya
Chicago, azali awa. Alobi: “Oyo ezali libota ya ba-Italien, na
ntongo oyo, kasi nakoteya te.”
26 Nkombo na ye nani? Jonathan David, oyo nkombo kitoko!
Sikawa, Jonathan. Alobi ete tata na ye azalaki na—azalaki na
nkombo ya ba-Italien, pe azalaki na…Alingi ete bebé na ye
ázala na nkombo ya Biblia.
27 Boyebi, na ntango moko, Italien moko monene azalaki na
Biblia, nkombo na ye Korneyi, boyebi. Azalaki na ba-sodá
ebele, pe azalaki moto malamu, azalaki kopesa bato makabo ya
mawa, ata azalaki moto na Mabota. Boyebi lisolo yango. Mokolo
moko Mwanje ayaki na ndako na ye, ayebisaki ye ete ábengisa
moto moko oyo ayebaki mwango na Nzambe. Pe ye…Boyebi
lisolo yango. Lokola, amemaki bato yango na komémia Nzambe
mpenza! “Wana Petelo azalaki naino kolobaMaloba oyo,Molimo
Mosantu ekitaki likolo na bango.” Ezali solo. Nabondeli ete bebé
oyo ázala moto yamotindomoko, lokumumoko.
28 Jonathan, kitoko mpenza! Nakoki kozua ye? Yaka awa,
Jonathan. Oh la la, oyomolingamimonenempo na libota oyo!

Tógumba mitó.
29 Tata na biso na Likolo, mibú esili koleka mingi, lokola lisolo
oyo nauti kolobela, ya moto monene moko na nkombo Korneyi,
oyo azalaki moto malamu, moyengebene, kopesa bato makabo
na mawa pe kolinga Nzambe. Pe Mwanje na Nzambe moko
ayaki na ndako ya moto yango. E Nzambe, topesi Yo, na ntongo
oyo, mwana oyo Jonathan David. Nabondeli, Tata na Likolo, ete
ndenge nazui ye na maboko ya mama ná tata na ye, baoyo bapesi

ye epai na Yo…nabondeli libondeli ya kobulisa oyo ete bomoi
ya mwana oyo ézala bomoi ya kosalela Yo, lipamboli na libota,
libanga monene ya ebuteli mpo na Lingomba. Kokisa yango,
Tata. Napesi Yomwana oyo Jonathan David, na Nkombo na Yesu
Klisto. Amen.
30 Nzambe ápesa bino ngolu pe lisungi na Ye mpo na kobokola
ye na kobanga Nzambe.

Ópambolama, Jonathan David.
31 Sikawa, mwana oyo, oh! la la, azali mpenza elenge, to
azali mwasi? Mobali? Oh! la la, motei mosusu ya mikolo ekoya,
nazolikya. Nkombo na ye nani? Micah. Micah. Nakolobela ye
na ntongo oyo. Micah Edward. Edward, ezali nkombo kitoko.
Sikawa, mpo na komema ye, mwasi na ngai akoki kosala yango
malamu mingi koleka, mpo ngai nabangaka ntango nyonso ete
nábúka bango ntango bazali mike. Bomoni? Mwana ya bopolo
mpenza, mwa miso na ye ezali kotala zinga-zinga. Azali moke
mingi. Azali na sanza boni? Sanza moko.

Tógumba mitó.
32 Tata na Likolo, bilenge babálani oyo pe bayei awa mpo na
kopesa Yo mbuma ya bosangani ya bomoi na bango, oyo Opesi
bango, mpo na kobókola na kobanga Nzambe. Pambola Micah
moke oyo. Nzambe, nabondeli ete Ókómisa ye moto lokola Mika
ya Biblia. Kokisa yango, Tata. Pesa ye mapamboli ya Nzambe.
Pambola tata ná mama na ye, pe kómisa ye mpemela awa na
mokili, libanga monene ya ebuteli mpo na Klisto. Pe sikawa,
yoka biso, Tata, napesi Yo, longwa na maboko ya tata ná mama,
kino na maboko ya Nzambe, Micah Edward moke, na Nkombo
na Yesu Klisto. Amen.
33 Tika ete Nkolo ápambola ye, apambola bino, tata ná mama,
mpo na kobókola ye na kobanga Nzambe.

Nakanisi ete esili. [Malobamazangi na bande—N.D.E.]
34 Oh, nalingaka bana mike mingi, bango nyonso. Pe, moko na
moko azali bebé oyo aleki kitoko na mokili mobimba. Ezali na
ntina te…Ntango namemaki mwana Joseph moke na ndako, ya
solo mpenza, azalaki mwana ya elongi mabe koleka oyo nasílá
komona, kasi ngai ná mama na ye tomonaki ete azalaki kitoko.
Kasi ezalaka bongo, boyebi. Ezali…Tokanisaka bongo.
35 Nazomituna, na ntongo oyo, bandeko na biso mosusu awa.
Ezalaki na—na…Sikawa, liso oyo ezali na belladone kati na
yango, yango ezali kopesa londendé mingi. Kasi Ndeko mwasi
Nash…Asengaki lilombo mpo na Ndeko mobali Nash; nazali
komituna soki akómi malamu. Azali…Bazali awa? Oh, ee, iyo,
azali awa.Nkolo ákumisama,NdekoNash. Ezali, ezalimalamu.
36 Sikawa, Ndeko mwasi Edwards azali awa? Mo…To Ndeko
mwasi Shepherd, oyo mwana na ye moke ya mwasi abelaki,
akómi malamu sikawa? Malamu. Nazuaki ba-nsango yango,

pe likambo yango esalemaki pene na miníti mitano liboso na
ngai koyamba bapaya na lisolo ya moto na moto. Nakendeki
mbangu na ndako pe nabondelaki, bayebisaki ngai ete mwana
yango abandaki bokono ya buka-buka, maboko ná makolo na
ye ebandaki kokangama. Nakendeki mbangu kobondela, pe
nalobaki: “Nakoya sima na losambo.” Nalobaki na Loyce ete
ábenga lisusumwasi yango pe ayebisa ye ete nakozala kuna sima
na losambo; soki asengelaki na ngai, ábenga ngai. Pe ntango
nakotaki mpo na kobondela, Molimo alobaki—alobaki: “Ezali
buka-buka te. Akoyoka malamu.” Nayaki awa, ee, biso nyonso
tobondelaki awa, na losambo. Yango ekataki likambo.
37 [Ndeko mwasi moko alobi: “Ndeko Branham?”—N.D.E.] Iyo,
madame. [“Tokendeki epai ya monganga mokolo ya mosala
moko, sima na yo kobondelampo na yembala ya liboso, pleuresie
nyonso elimwaki na ntólo na ye, elongwaki namongongo na ye.”]
Nkembo naNkolo! Libondeli ebongolakamakambo.

Tala, bokilo azali awa te, na ntongo oyo, boye te? Iyo.
38 Mokolo ya lomingo eleki, mokolo ya suka nateyaki awa,
mokolo ya lomingo eleki mpóso moko, elenge mobali moko
afandaki awa; nazalaki kotalatala ye. Namilobelaki: “Esengeli
nayeba elenge mobali oyo.” Pe nayaki koyeba ete azalaki mwana
ya moninga na ngai ya kala na eteyelo, Jim Poole. Ee, tokólaki
elongo, longwa bolenge, kino kokóla. Azali ye oyo nazalaki
elongo na ye, ntango nazuaki likámá ya bondóki ya bokila,
mokolo wana, pe, na sima, ekomelaki pe ye moko, moninga na
ngai mpenza. Nazali na elikya ete nakokoka kokamba elenge
mobali yango na Klisto. Namekaki kosala yango na papa
na ye. Nandimi mpenza ete nakosala yango, nakomema ye.
Nazolikia ete nakokoka kokamba elenge mobali yango. Azalaki
na…Nazalaki kotala ye. Emonanaki lokola azali na, oyo ngai
nabengaka (nalobaka likambo oyo na bato mosusu te), kasi,
eyokeli malamu ya molimo na ye, zebi ya malamu. Nandimi
ete ekozala mpasi te mpo na kokamba elenge mobali yango na
Klisto. Na bongo, tóbondela mpo na ye. Ezali solo.
39 Pe, ndeko, bomoni, moto mosusu azalaki kobéla, to eloko
moko bongo, nazali komeka komikanisa.
40 Ata bongo, tobondelaka mpo na bato nyonso. Pe soki, mbala
mosusu…Ntango otindi lilómbo, kobosana te, bobele ntango
nazui yango…Mwasi na ngai azali awa na eyanganelo esika
moko, nakanisi, boye ayebi yango. Bobele ntango nazui lilómbo,
nakendeke mbala moko na biró na ngai, nabandi kobondela, pe
nakotikala wana kino nakoyoka eloko moko. Natikaka yango
bongo te.
41 Mokolo mosusu wana, ntango Sam, Dr Sam apikolaki eloko
wana na liso na ngai, azalaki komeka, pe esalaki ye mpasi
mingi, asengelaki kotia lisumé na elongi na ngai. Alobaki:
“Nakoki komona makila ya moninga na ngai te.” Alobaki…

Napolaki katikati na yango, boyebi. Alobaki—alobaki: “Nakoki
kosala yango te, pe kokóba kopasola yango.” Bomoni? Na bongo,
alongolaki yango. Pe mokolo elandaki, akotaki na lopitalo.
Bongo, nabondelakimpo na ye, pe abimaki na nzoto kólóngónó.
42 Na sima, mokolo ya mibale, mwasi na ye, bayebaki kutu te
eloko nini ezalaki kotungisa ye, bakanisaki ete ezalaki buka-
buka. Bomoni? Balobaki, pe balobaki…Nabondelaki mpo na
ye, pe sikawa azali na ndako, nzoto kólóngónó. Bongo, tokotaki
esika yango, Doc…Tokotaki na biró, pe ye…Tokangaki ekuke,
alobaki: “Sikawa, Ndeko Bill, nalingi kotuna yo likambo moko.”
Alobaki: “Okoki kobondelampo na ngai ná Betty?”

Nalobaki: “Tósala yango. Tóbondela.”
43 Boye ye nde oyo Nkolo atalisaki na emononeli, esika ya
kotonga clinique. Bino, boyebi lisusu lisolo yango. Soki botié
ntembe na yango, bókende kokutana na ye mokolo moko pe
botuna ye. Iyo, alobaki: “Nasengi na moto nyonso ete áyá.”
Alobaki: “Nasili kolobela yango na bato nkóto zomi.”
44 [Ndeko mobali moko alobi: “Ndeko Branham?”—N.D.E.] Iyo,
ndeko. [“Mpo na baoyo bazali awa na ntongo oyo pe mpo na
kokólisa kondima na mitema ya bamosusu: mokolo ya lomingo
na ntongo ya Pásika, obengaki moto moko ya motuya awa, moto
ya misato, azalaki mobali. Olobaki ete autaki na Seymour. Pe
olobaki, na nse na epakweli ya Molimo Mosantu: ‘Babengaka
yo “Bill.”’ Nayebi moto yango. Nayebi ye malamu mpenza. Pe
sima na biso kolongwa awa, nkombo na ye ezali Isaac. Ya solo
babengaka ye ‘Bill’.”] Iyo, misie. Bomoni?
45 Nkombo na ye mpenza ezali Isaac. [Ndeko mobali alobi:
“Ezali solo.”—N.D.E.] Kasi babengaka ye Bill. [“Ezali solo.”]
46 Molimo Mosantu asalaka libunga te. Ekweyaka te. Sikawa,
oyo, moto moko azalaki koloba, alobaki…Nazali—nazali na
mibu ntuku mitano na misato, pe mis-…eleki pene na mibu
ntuku misato na moko, oyo nasili kozala sima na eteyelo, pe
nasili komóná Ye na makambo nkóto zomi.
47 Lobi, nazalaki kuna, mosika, na Kentucky ya súdi, na ndelo
ya Tennessee mpenza, pe nafandaki na masuwa elongo na Ndeko
Daulton, oyo Nkolo apesaki ye bana na ye nyonso. Bozali koyeba
yango lisusu na ntongo yango awa, ntango abandaki. Alobaki:
“Ndeko Branham,” alobaki, “nakanisi ekozala mpasi mpo na yo
koloba motango yango mpenza.”
48 Nalobaki: “Oh, Ndeko Daulton, makambo ya ndenge wana
nkóto zomi mbala nkóto zomi.”

Alobaki: “Mpo na nini omeki kokoma buku te”
(Nalobaki…) “ya makambo yango?”
49 Nalobaki: “Oh! la la! Ndeko Daulton, eko—ekozala na molai
koleka masuwa oyo, encyclopédie, ba-buku mingi koleka ya
makambo oyo namóná Nkolo kosálá. Pe Atikálá kokwéya ata

mbala moko te, bomoni, ata mbala moko te; kasi, ebongaka be
ntango nyonso.”
50 Namoni, nandimi sikawa, soki nabosani te, mwana mwasi
ya Ndeko Shepherd, oyo alati robe lokola ya orange. Nakanisi
bongo. Natelemaki pene na ye, mokolo mosusu na ntongo.
Azalaki kotambola na makolo, pe nakanisaki ete ntango mosusu
ezalaki mwana mwasi yango te, ya komema na motuka, na
bongo, nalekaki. Bongo, ezalaki ngai nde natelemaki, ndeko
mwasi. Na—nakanisaki ete ezalaki mwana mwasi ya Ndeko
Shepherd, pe nalingaki komema ye na motuka, mpo nakanisaki
ete ntangomosusumotuka na ye ezalaki kotámbola te to likambo
ya bongo. Tozalaki kokende kozua Becky. Pe na—namilobelaki
ete ntango mosusu ezali mwana mwasi yango te. Kasi sikawa
namoni ye afandi kuna elongo na bango, bongo, na—nandimi ete
ezalaki mwanamwasi yango. Boye ezalaki ngai nde natelemisaki
motuka kuna, na sima nakendeki.
51 Na bongo, bino nyonso bolingaka Nkolo Yesu? Oh, kitoko
mingi! Ezali mpenza malamumingi. Amen.
52 [Ndeko Neville alobi: “Ndeko Willard auti kokóta.”—N.D.E.]
Ee, Ndeko Willard, tosepeli mpenza kozala ná yo awa na kati.
Yo pe omonáni na nzoto kólóngónó, na ndenge mpenza namoni
yo. Bilongi na biso mibale evimbi mwa lokola hamburger.
Nakómi lokola moto babambí ye yango na elongi. Namonaki
Ndeko Willard na butu wana, ntango aláláki, pe na bosóló
mpenza, azalaki komonana sómo. Kasi ozali komonana na nzoto
kólóngónó mpenza na ntongo oyo. Pe tozongisi matondi pe
lokumu na Nzambe mpo na yango, ndeko. Amen. Iyo. Boyebi,
zabolo akoki koboma biso te soki Nzambe alobi te: “Yaka.”
Na ntango wana nde, tolingi kokende, boye te, Ndeko Willard?
Ezali solo. Kino ntango wana ékoma, azali na ye kaka komeka
mpamba. Nde nyonso wana. Nkolo Yesu azali lisungi na biso pe
ebómbelo na biso.
53 Sikawa, nabandi koloba-loba, ntango oyo nazali na
makambo ya koteya pene na ngonga motoba na ntongo oyo.
Bomoni? Bobele…Sikawa, totikali kolobela yango te, totindaki
mokanda moko te, pe nyonso wana, mpo nasilaki koloba ete
nakozala awa te. Kasi, nayaki bobele kosunga Ndeko Neville, pe
komona bino nyonso lisusu, pe kozua mwa ntango ya bondeko
kati na boyokani.
54 Lomingo eleki na mpokwa, Ndeko Roy Roberson, nayebi te
soki azali awa na kati, to te. Nazali komona malamu mpenza te
mpo na koyéba soki azali awa. Abengaki ngai, azalaki kolobela
ngai na ntina na Nsango.
55 Moto moko abengaki pe alobaki: “Nazalaki komitúnatuna
ntango olobaki na ntina na ‘Nzambe apesaki biso biloko
nyonso.’” Bomoni? Asalaki bongo. Apesaki biso bomoi. Meká
kosómba yango. Apesaki biso bolingo. Meká kosómba yango.

Apesaki biso esengo. Meká kosómba yango. Apesaki biso kimia.
Meká kosómba yango. Makoki ya kosómba yango ezali te.
Basómbaka yango te.

Bongo nalobaki: “Apesaki biso kufa.”
Moto moko abéngaki pe alobaki: “Motei, namitunaki

esika nini ozalaki kokende ná likambo yango.” Alobaki:
“Namilobelaki: ‘Oh-oh, awa, mbala oyo Ndeko Branham
amikangi ye moko nsinga.’” Ezali bongo te, na ntango oyo Biblia
nde elobi yango. Bomoni? Biblia elobi ete Apesaki biso kufa.
56 Sikawa, kufa, tokosala na yango nini? Boyebi, Polo, ntango
akómaki pene na kufa, alobaki: “O kufa, wapi esweli na yo?”
Kufa ekonzaka biso te. Biso nde tokonzaka yango. Ya solo. Biloko
nyonso esili kopesamela biso.
57 Na sima, napesaki ndakisa ya Yisraele, ntango bazalaki
kokende na mboka na elaka, batikáláká naino komona mboka
yango te. Bayébaki eloko moko te na ntina na yango. Bazaláki
bobele na elaka ya Nzambe, ete mboka moko ezalaki, etóndá na
miliki ná mafuta na nzoi, esika moko malamu, pe—pe kitoko.
Pe ezalaki…Batikáláká naino komona yango te. Moto moko
te atikáláká kokoma kuna, ayebaki eloko moko te na ntina na
yango. Kasi bazalaki na elaka na yango. Pe na kondima, basalaki
mobembo kati na biliki.
58 Pe ntango bakómaki mpenza na ndelo ya mboka yango,
bazalaki na mobundi moko kuna na nkombo Yosua, oyo elingi
koloba “Yawe Mobikisi.” Boye akatisaki Yaladene, na mboka na
elaka, pe azongaki ná ndangá ete mboka yango ezalaki kuna.
Nasepeli na yango. Pe ezalaki mboka malamu. Bato mibale
bamemáki ebólo moko ya mbuma ya vinyo. Ezalaki mboka
malamu, boye azongaki ná ndangá, ete mboka oyo balingaki
kozua ezalaki kuna.
59 Sikawa,mpo na Lingomba, tozali kokende naMboka ezangi-
kufa, Mboka oyo kufa ezali te, Mboka oyo bakúfi basili kosékwa.
Pe tozalaki na Mobikisi monene na moláko na biso. Yesu elingi
koloba “Yawe Mobikisi,” Molingami. Pe Ye akatisaki Yaladene
ya kufa, kino na Mboka mosusu, azongaki, pe amemáki ndangá,
ete tokozala na bomoi sima na kufa. Amen. Na bongo, kufa
ezali wapi?
60 Na sima Apesaki biso biloko nyonso. “Sikawa tozali na
ndangá ya libúlá na biso. Na lolenge ete…” Sikawa bóyoka
malamu. Nazali koteya likolo na likambo wana te, kasi ezali
kosepelisa ngai sikawa. Bomoni? Ete, tozali na ndangá na yango.
Mpo, na ntango moko, totámbolaki na masumu; sima na kozua
libatisi na Nkombo na Ye, pe kosekwa elongo na Ye na lisekwa,
tobimisami na masumu, mposa ya kozonga na yango ezali lisusu
ata moke te. Bomoni? Tosekwi longwa na masumu, ná ndangá
oyo tozali na yango. Tosili kozala mpenza kati na lisekwa
longwá na kufa nyonso. Bomoni? Soki tokoki kosekwa longwa

na masumu, na nzela na kondimela Ye; pe masumu ezali, nani
akolinga lisusu kozonga na bikundé ya masumu? Bomoni? Tosíli
kolongwa na kufa, kokóta na Bomoi. Bomoni? Pe yango ezali
ndangá. Amen. Wana ezali ndangá ya lisekwa mobimba. Kufa
nyonso, na nzoto pe na molimo, tosíli kolonga kufa ya molimo,
mpamba te tosíli kolongwa na kufa, kokótá na Bomoi.
61 Lokola Eliya, mokolo moko, akendeki na Yaladene, abetaki
yango, elongo ná Elisa, ekabwanaki, pe akatisaki. Azongaki ná
ndambo mibale.
62 Pe, ntango tobetaki Yaladene, elongo ná Klisto, tozalaki
na ndambo moko, kasi ntango tozongi, tozoya ná ba-ndambo
mibale. Tozali na Bomoi na Seko, lisekwa longwa na masumu,
sikawa, na boyengebene elongo ná Molimo Mosantu. Na sima,
ntango tokozonga, elongo na Klisto, tokozonga na lisekwa na
nzoto, pe tosili kozwa lisekwa ya molimo. Tozali na ba-ndambo
mibale na yango. Ezalaka ntango nyonso etaliseli ya Klisto ná
Lingomba: Elisa ná Eliya.
63 Oh, nalingi kobanda likambo yango te. Oh! la la! la la! la
la! tokokoka kobanda Liteya oyo ya ngonga motoba te. [Ndeko
Neville alobi: “Mosuni ezali naino na mokuwa.”—N.D.E.] Iyo.
Oh! la la! “Mosuni ezali naino na mokuwa,” Ndeko Neville.
Tozali naino kolia yango. Oh, bosepeli, boye te? [Losambo balobi:
“Amen.”—N.D.E.] Bomoni? Tozali te na…
64 Kotungisama ezali lisusu te. Kufa ezali eloko mpamba.
Tozali na yango. Ezali ya biso. Ekoki kokonza ngai te. Nazokonza
yango. Ndenge nini? Na nzela na Ye Oyo akomisaki ngai
molóngi, mpo nasíli kolónga kufa. Nalongaki yango ndenge
nini? Na kondimeláká Ye. Bomoni? Kufa ezali kati na lisumu,
kozanga kondima. Ngai nazali mozangi kondima te. Nazali
mondimi. Nasíli kosékwa longwa na likambo yango, kosékwa.
Ezali ndangá ya lisékwa na ngai nyonso mobimba, na nzoto,
na molimo, na nyonso. Iyo, mesie. Bososoli yango? [Losambo
balobi: “Amen.”—N.D.E.] Boye tozali mpenza na bokonzi likolo
na kufa, na nzela na Yesu Klisto Oyo asili kolónga kufa, ewélo,
nkunda, bokono, bolozi, makambo nyonso mosusu, alongaki
yango nyonso.
65 Pe sikawa, tosíli kosekwa elongo na Ye, tofandi na bisika
bileki Likolo, na elobeli ya molimo, kati na Klisto Yesu, ná
makambo nyonso na nse ya makolo na biso. Ata lisékwa na nzoto
ezali na nse ya makolo na biso, mpo tozali kati na Klisto. Bo—
bososoli yango? Soki bososoli, bótómbola maboko. [Losambo
balobi: “Amen.”—N.D.E.] Amen. Ezali malamu. Na ntango oyo
bososoli yango mpenza, ezali malamu. Bomoni? Bótika te…
Sikawa bókóba kobatela yango na makanisi na bino. Bomoni?
“Tosílí kolongwa na kufa pe kokóta na Bomoi,” na nzoto, na
molimo, na lolenge nyonso.

66 Makambo nyonso, pe biloko nyonso ezali mpo na biso
sikawa. Ee, mokili kuna ezali koloba ete tobéli liboma, kasi
nzokande mokili mobimba ezali ya biso. Bokosángola yango
ndenge nini?
67 Ndenge nalobaki, ntango Abraham, bomoni, azalaki na
mboka na elaka; Nzambe apesaki ye yango. Batomboki
bakumbaki Lota, bakendeki na ye mosika. Azalaki mwana-
ya-ndeko na ye. Malamu. Biloko nyonso oyo ezalaki na ekólo
yango ezalaki ya Abraham. Na bongo, azalaki na ye mobundi
te. Abundá ata mokolo moko te. Azalaki na babundi elongo na
ye te. Azalaki na basáli. Kasi ntango amonaki ete likambomoko,
ete zabolo ayaki koyiba ye eloko oyo ezalaki elaká na ye, apésaki
bibundeli na basáli na ye, pe amizuélaki ebundeli. Ayebaki te
lolenge nini akosalampo na kolonga etongamobimba ya bakonzi
oyo. Azalaki bobele na mwa bayike ya basali, kasi Nzambe
alakisaki ye lolenge ya kosala likambo yango. Akabolaki bato na
ye, pe asilisaki na koboma bakonzi yango mpenza, pe azongaki
na elónga. Mpo na nini? Atiaki kondima na ye likolo na elaka ya
Nzambe, ete biloko nyonso na ekólo yango ezalaki ya ye, pe Lota
azalaki eteni na yango, ezali solo, azalaki eteni na ekólo yango.
Oh! la la!
68 Pe kuna nde akutanaki na Melekisedeke, sima na etumba
kosila. Bokoki komona ndenge Abraham azalaki koya na nzela?
Ayebaki te ete azalaki mobundi, kasi na ntango wana ayebaki
yango. Iyo, misie. Pe akutanaki na Ye Oyo apesaki elaka yango,
Melekisedeke.
69 Sikawa tótánga na Buku ya Amosa. Nakoloba na ntongo oyo;
kasi ngongamotoba te. Nakanisi te. Bomoni?Mo—motó ya liteya,
ezali, Lolenge Ya Mosakoli Ya Solo. Pe na mpokwa, soki Nkolo
alingi, nakoloba likolo na Kotika Mopepe Ébima na bongo, so—
soki Nkolo alingi.
70 Sikawa, nayébámi lokola mopámeli, kasi na—na—nazali
mopámeli te, bobele ya oyo nyonso ya mabe. Kasi ngai, biso,
tosengeli kopámela mabe.
71 Sikawa, soki bokoki kofungola ba-magnetophone na bino
sikawa, na esika yango, ee, malamu. Nalingi kotánga sikawa
na Amosa, mokapo ya 3. To na…Iyo. Mokapo ya 3 ya Amosa,
bobele eteni na yango, ya Amosa 3:

Bóyoka liloba oyo YAWE alobi kotelemela bino, Ee bana
na Yisalaele, kotelemela libota mobimba oyo nabimisaki
na mokili ya Ezipito, ete,
Nayebi bobele bino kati na mabota nyonso na mokili:

yango wana nakopesa bino etumbu mpo na…masumu
na bino na nko.
Bato mibale bakotambola nde elongo soki bayokani

te?

Nkosi ekongala nde na zamba soki ezui nyama ya kolia
te? mwana-nkosi ekonguluma nde na efandelo na yango
soki ekangi eloko te?
Ndeke ekokweya nde na motambo na nse

soki motambo ezali te mpo na yango? motambo
ekotómbwana uta na mabelé soki ekangi ata eloko
te?
Kelelo ekoyulama nde na engumba, kozanga ete bato

bábánga? mabe ekokweya nde na engumba, kozanga ete
YAWE ásala yango?
Solo Yawe…akosala eloko moko te, kozanga ete

ámonisa mabombami na ye epai na basali na ye
basakoli.
Nkosi esili konguluma, nani akobanga te? Yawe

NZAMBE asili koloba, nani akosakola te?
72 Miso na ye esilaki kokóma mike, wana etelemaki ye, na
ntongo wana, likolo na mwa ngomba yango libanda na engumba
ya Samalia. Nakoki komona ye kolekisa maboko na yemalembe-
malembe na mandefu na ye ya pembe. Mói ezalaki kongala
makasi. Azalaki mpenza na kitoko te ya kobenda bokebi.
Bokeseni monene mpenza na ba-evangeliste ya mikolo oyo!
Bilamba na ye ezalaki ya kala; mandefu basanólá te. Pe akitisaki
miso na engumba ya Samalia, miso na ye ebandaki kokóma
mike, wana ezalaki ye kotala. Azalaki mpenza kitoko te na
kotala na miso, kasi azalaki na YANGO ELOBI NKOLO mpo na
ekólo wana.
73 Ntango mosusu, mpo na liyangani oyo ezalaki koya, oyo
Yawe atindaki ye na Samalia mpo na yango, ekesanaki mingi
na oyo ba-evangeliste na biso ya mikolo oyo bazalaka. Azalaki
namakoki esengeli te mpo na kolamuka ya ndenge wana, ndenge
tokokaki kokanisa ete asengelaki kozala lelo. Kasi bomikanisela,
azalaki evangeliste ya mikolo oyo te. Azalaki mosakoli. Azalaki
na ntina ya bisalelo ya mikolo oyo te. Azalaki na YANGOELOBI
NKOLO.
74 Amitungisaki te na lolenge na ye, pe na lolenge ya elateli
na ye te, soki asanólaki suki na ye malamu, soki bato bazalaki
kotala ye to te. Ye azalaki na Liloba na Nkolo. Yango nde mama
na likambo oyo ye azalaki kolandela: komema Liloba yango ya
Nkolo. Moto yango azalaki nani? Iyo. Ezalaki Amosa, mosakoli,
moto ya matata, kasi ayebaki esika atelemaki. Ayebaki likambo
oyo azalaki kosala. Azalaki mosakoli ya solo ya Liloba. Pe ntina
oyo ayaki na engumba oyo, ezalaki ete Liloba eyaki epai na ye.
75 Pe ntango Liloba na Nkolo eyáka epai na mosali ya solo,
asengeli kokende, kozanga kotala mabongisi ya ntango, to
kozanga kotala mikakatano. Asengeli kokende, ata ndenge nini.
Ezala amilengeli, ézala ayoki lokola kosala yango, ézala ayoki

mposa, ézala ayoki eloko soko ninimosusu; asengeli kokende, ata
ndenge nini. Nzambe nde alobi, pe ye asengeli komema Nsango
yango. Mpo, ezali…Akendeke ata moke te mpo na makambo
ya bozóba. Akendeke ata moke te mpo na mbongo. Akendeke
ata moke te mpo na lokumu. Akendeke bobele na Nkombo na
Nkolo, mpo na likambo moko. Azali na—na etinda, pe atindami
na Nkolo. Pe azali Liloba na Nzambe, mpo azali komema Liloba
naNkolo. Oyowana ndemosakoli ya solo ya Nkolo.

Liteya na ngai ezali: Lolenge Ya Mosakoli Ya Solo Ya
Nzambe.
76 Moto na Nzambe monene oyo abangaka te, asakolaki na
mikolo ya Yeloboama ya mibale. Nazali na eteni ya lisoló na
ye ekomami awa liboso na ngai. Asakolaki pene na mibu zomi
na misato ya lotomo na ye. Pe Yeloboama azalaki, Yeloboama
ya mibale, azalaki mpenza moto ya mayele pe ya makoki mingi,
lokola Yisraele azalaki na bango na ntango moko. Azalaki moto
oyo amemaki bofúluki na Yisraele. Yisraele ezalaki kofúluka
mpenza. Kasi, ye, eloko moko ezalaki kotambola malamu te ná
ye. Azalaki kosambela bikeko.
77 Ezali nazaláki mwa moke kotánga likambo oyo mokolo
mosusu, nakanisaki mwa moke ete ekokánaki mpenza na
makambo ya lelo. Ata moto azali mayele mingi ndenge nini,
pe akoki kosala makambo nini, pe ata afúlúki ndenge nini,
soki akei mosika na Nzambe, akómaka mokúmba mpo na
ekólo, soki akei mosika na Nzambe ná Liloba na Ye. Nazali
komituna soki ekokani te na biso lelo, mpo na moto oyo alingaka
komónana na television pe kolakisa ndenge nini bango bazali
mayele mingi, boni boni bayebi mingi. Kasi nazali komituna soki
bazali mpenza na makoki ya koyamba YANGO ELOBI NKOLO.
Azalaki moto ya mayele mingi, ezali solo.
78 Yisraele asilaki kozonga mpenza sima. Batei na ye, ba-
nganganzambe na ye, ná bokulaka na ye, bango nyonso batikaki
Liloba na Nkolo. Sikawa, bazalaki kondima yango te. Bazalaki
kondima ete bango bazalaki ná Liloba na Nkolo. “Kasi ezali na
nzela oyo emonanaka malamu na miso ya moto, kasi súka na
yango ezali ba-nzela ya kufa.” Mpo na nini bazalaki na libunga?
Mpo na nini moto akokaki kokanisa ete—ete—ete bazalaki na
libunga? Etonga mobimba ya ba-nganganzambe, nkóto na nkóto
ya batei ná ba-nganganzambe, bakonzi pe bayángeli-engumba,
baoyo nyonso bazalaki komibenga basambeli ya Nzambe, kasi,
ata bongo, bango nyonso bazalaki na libunga.
79 Na boye, bazalaki na bosenga ya mokonzi te mpo na
bofúluki. Oyo bazalaki na bosenga na yango ezalaki mosakoli,
mpo Liloba na Nkolo, to ndimbola ya Liloba na Nkolo, eyáka
epai na mosakoli ya solo. Ntango mosusu, bokoki komona
oyo lolenge na ye ezali, na ntango wana. Ezalaka mpenza
lolenge moko ya mpasi, ntango ba-nganganzambe nyonso, ná

batei nyonso, ná—ná—ná bamoni-na-makambo nyonso, ná—ná
bokulaka yango moko, batelemelaka ye. Kasi, ata bongo, Liloba
na Nkolo eyáka na mosakoli, se na ye moko. Ye azalaka na
Liloba elongobani. Ata azalaki na Biblia ya lolenge moko oyo
bazalaki na yango, kasi Liloba ezalaki epai na ye. Nzambe
azalaki kotatola ete azalaki na Liloba.
80 Bazalaki na ba-ndako ya minene koleka, ná mimesano
ya kosambela, pe bongo na bongo, oyo batikálá kozala na
yango, bitumbelo etongamaki bisika nyonso, ná—ná biloko ya—
ya ndenge na ndenge, kasi ata bongo, bazalakimosika koleka ba-
milio ya kilometre na Liloba na Nzambe.
81 Ngai moko nabanzi ete, lolenge ya makambo yango
ekokokana malamu mpenza ná lelo, wana nazalaki kotanga
Buku oyo ya Amosa. Bosengeli kotánga yango ntango bokozonga
ndako. Bokulaka mobimba, ba-nganganzambe, bango nyonso
batikaki Liloba na Nzambe.
82 Nakolinga kotánga eteni mosusu ya Makomi oyo nazali
na yango awa, mpo na kolakisa esika basalaki yango. Sikawa
tótángamokapo ya 2, molongo ya 4, mwaminiti moko.

Yango elobi YAWE; Mpo na masumu misato ya Yuda,
pe mpo na minei, nakolongola etumbu na bango te; mpo
baboyi mobeko na YAWE,…

83 Wana ezali Liloba, baboyaki Yango, kasi ata bongo
bakanisaki bazalaki na Yango.

…pe babatelaki malako na ngai mpenza te, pe
makambo na bango ya lokuta ememaki bango na
libunga,…

84 Sikawa, bazalaki na Liloba, Biblia, kasi lokuta oyo
basangisaki na Yango ememaki bango na libunga.

…baoyo…batata na bango balandaki pe yango
lokola:

85 Bomoni ntina? Sikawa, bazalaki na libunga mpo babakisaki
ba-kolimbola to ba-ndimbola na bango moko na Liloba. Pe
nabanzaki ete ekokanaki mpenza na lelo, ndenge bato mingi
balingaka kobakisa likanisi na bango moko na Liloba, bongo
nde tokotaka na mobulu. Oyo nde mpamela mpenza kouta na
Nzambe, mosakoli azalaki na yango.
86 Sikawa, Amosa azalaki mosakoli ya Nzambe, mosakoli
ya solo. Moto nyonso oyo asílá kotánga na ntina ya Amosa
ayebi mpiko ya moto na Nzambe yango, azángá kobanga. Bato
bamonaka ye lokola moko na basakoli ya mike, mpo aúmelaki
ntango molai te, kasi na ntembe te atiaki epasola na mosisa
ya nzete. Azalaki moko na basakoli oyo babángaka eloko moko
te, pe ayaki na epakweli. Ayaki na YANGO ELOBI NKOLO.
Ayebaki nini oyo ye azalaki kolobela, mpamba te epakweli ya

Nzambe ezalaki likolo na ye, mpo na komemela bango ndimbola
esengeli ya Liloba na Nzambe.
87 Amosa aútaki na mboka, na biliki, kino na engumba ya
lipéngwa monene. Atikáláká kokóma kuna liboso mokolo moko
te. Azalaki elenge mobali ya mboka, kuna libanda mosika,
kati na biliki. Wana azalaki kobondela na sima kuna, Nzambe
akutanaki na ye, pe ayebisaki ye na ntina na nkanza ya ekólo oyo
ya lipéngwa monene, oyo ye azalaki moko na bango. Pe Samalia
ezalaki engumba mokonzi, moko na bingumba mokonzi na eleko
wana, na nse ya bonkonzi ya Yeloboama.
88 Pe ntango atelemaki kuna na ntongo wana, likolo na
ngomba, ná bilamba na ye ya kala, ya konzuluka ya bato ya
mboka, ntango mosusu ná putulú pe potopóto na makolo na ye,
na esika oyo alalaki ná bilamba yango, butu na butu. Pe, nayebi
te, azalaki na esika ya kosukola te na mikolo wana. Ntango
mosusu elekaki mikolo mingi uto asukolaki. Kasi yango esalaka
mabe na kati ya moto te. Lelo, bato bazali kopesa motuya mingi
koleka na libanda, kasi mpenza na kati te. Tomitungisaka mingi
mpo na kosukola mikolo nyonso, kobongisa suki malamu, kolata
bilamba mosusu, pe nyonso wana, kasi totikaka kati bobele
ndenge nyonso, kolata bilamba moko ya kala, ya masumu, oyo
ezali kolumbisa elimo ná bindimeli pe biyambweli, kasi totaleka
yango mpenza te mpo na kosukola yango na mai ya Liloba oyo
ekabolaka ná makambo ya mokili.
89 Wana etelemaki ye likolo na ngomba na ntongo wana,
azalaki kotala engumba kitoko yango, etóndá na makambo
ya mikolo wana, oyo atikálá kobanza ata moke te makambo
ya ndenge wana. Yisraele ekomaki na bofúluki na yango ya
makasi. Esalaki boyokani ná bikólo nyonso zinga-zinga na
yango. Makambo ya kitoko mpenza, basi bazalaki koláta kitoko
makasi, ná—ná mibali. Balingaki bisengo mingi, kokende na
masano ya kopota mbangu, masano olympique, pe makambo
ebele ezalaki kosalema. Ékokamwisa te ndenge miso na ye
ekómaki mike; mpo na kitoko ya engumba te, ndenge touriste
moko boye akosala, oyo akómi na New York, to na Los Angeles,
ntango amoni basi oyo baláti bilamba pene na bolumbu, mibali
oyo bazali kosala makambomabé, pe masumu.
90 Eleki mwa mikolo, baninga na ngai moko bautaki mobembo
ya kolóbo mbisi, na nse ya ngambo na eteyelo moko monene ya
Biblia, eteyelo ya Biblia oyo eyebaná mpenza. Pe kuna, bilenge
basi bazalaki pembeni na nzela, na matíti, baláti bilamba pene
na bolumbu, ná bilenge mibali, ntango mosusu bayekoli ya
eteyelo yango, komelamasanga pe bisálásala, na bizaleli ya sómo
mpenza.
91 Sikawa, bizaleli ya ndenge wana epesaka mposa mingi na
ebelé na bato ya Amerika oyo bamibengaka Baklisto. Ntango
babwákaka miso na Los Angeles, to, nasílá komona bango na

mpépo, ntango tokokita na Los Angeles; bakómá naino kuna te
liboso; to naHollywood, to—to na Floride, ná ba-mínda na bango
ya pembe makasi likolo na—na ba-nzete ya mbíla. Oh, bakosopa
lisusu poudre na zólo na bango, pe bakobongisa bipakola-
pakola. Bazalaki…bakanisaki ete ezali eloko ya kitoko koleka
oyo nyonso basílá komona. Pe, komona bango babongisi suki pe
balati kitoko, kotambola na ba-balabala, bakómaka namposa ya
kobima kuna pe komona ndenge bakoki kolata bilamba ekangá
nzoto, to kodenda pe komata-kokita na ba-balabala. Wana, nde
bakanisaka ete yango ezali likambo ya kitokompenza.
92 Kasi miso epakólámá na Nzambe ya mosakoli yango
ekómaki mike te mpo na kitoko nyonso wana, lokola ba-
touriste, kasi mpo na kobebisama ya bomoto, na bato oyo
babengamaki mpo na kopambolama na Nzambe. Miso na ye
etalaki kitoko nyonso wana te. Ekómaki mike te mpo na kitoko
wana. Ezalaki mpo na ko—ko—kozanga nsoni pe libebi ya bato
oyo babéngámáká mpo na kozala baponami ya Nzambe, kasi
bakómaki kasála makambo ya lolenge wana. Ékokamwisa te ete
alobaki: “Nkosi engulumi, nani akobánga te? Nzambe alobi, nani
akozánga kosakola?”
93 Amonaki libebi, kokweisama. Yango nde likambo oyo
azalaki kotala. Wana nde ntango amonaki oyo nyonso wana.
Ebendaki bokebi na ye te. Esalaki ye mpasi na elimo na ye.
Mpo na nini? Azalaki mosakoli. Ayebaki likambo oyo Nzambe
alakaki kopambola, pe oyo lipamboli ezalaki, pe lolenge nini
bato basalaka ná mapamboli. Pe zabolo asilaki kobébisa, na
eleko na ye, kobongola oyo lipamboli ya solo ezalaki, na—na—
na kokweisama ya bomoto; lipamboli moko ya kosepelisa miso
pe mposa ya bato oyo babongwani te na mokano pe lolenge ya
Nzambe, pe lolenge ya bomoi ya Nzambe.
94 Ezali mpenza bongo lelo! Ndenge batei bakoki kotelema na
eteyelo, kotala masumu pe libebi yamokili oyo, komona bato oyo
bazali kosala pe kobika ndenge bazosala, na sima, kopambola
bango, mpo bazali bato ya lingomba na bango, to denomination,
likambo yango eleki mpenza lisosoli yamolimo na ngai.
95 Ntango Nzambe alobi, sakólá! Soki Molimo na Nzambe
esimbi mosakoli ya solo ya Nzambe, akogánga ná Liloba.
Naboi kozala mopámeli, kasi nani akoki kofanda kimia? Nani
akondima kotala likambo ya boye, koloba ete azali mosali na
Klisto, pe kozánga kotelemela yango? Etali ngai te likambo nini
denomination moko ekoloba, to likambo nini lingomba moko
ekoloba; yango nde ntina oyo nazalaka moko na bango te. Eloko
ya liboso bakosala, bakobengana bino. Kasi Liloba na Nzambe
eyaka liboso na nyonso. Soki ozali motindami, ozali na likambo
ya koloba. Soki olobi likambo moko kokesene na Liloba oyo,
ozali motindami oyo auti na Nzambe te; ozali motindami ya
bondeko ya denomination moko boye to ya makanisi moko boye.
Kasimotindami yaNzambe azalaka na Liloba naNzambe.

96 Pe moninga na biso, na ntongo oyo, ndenge totali ye, azalaki
na Liloba naNzambe,mpo azalakimosakoli ya solo yaNkolo.
97 Sikawa, bakanisaki ete bazalaki na—na ndimbola na yango,
pe bamilobelaki: “Ee, ya solo, bótala likambo tozali kosála.”
98 Sikawa, likambo ezali ete, tomoni ye kotelema wana, likolo
na ngomba, na ntongo oyo, azali kotala na mosika, engumba
kuna nse. Aningisi motó, atali; miso na ye ekómi mike. Azui
loboko ya elamba na ye pe apangwisi motoki na elongi na ye, ná
putulú. Mói ya kongala makasi ebeti na motó na ye ya libandi.
Mandefu na ye milai; azali kosimba-simba yango. Amonaki
kitoko yango te. Amonaki lisumu. Esepelisaki ye te. Esalaki ye
nde mpasi.
99 Mpo na nini alobaki te: “Ngai, Moyisraele, bótala ndenge
ekólo na ngai efúluki”? Ndenge nini akokaki koloba bongo,
ntango oyo ye azalaki mosakoli ya solo ya Nzambe, wana ayebi
ba-mbano na yango, pe likambo nini esengelaki kokómela eloko
ya ndenge wana?
100 Tótia ye likolo na ngomba moko lelo, pe tika ye ábwaka
miso kuna. Tika ete átala Jeffersonville, bato oyo bamibengaka
Baklisto. Tika ete átala esika nyonso na Amerika mpo na koluka
bato oyo bamibengaka Baklisto. Miso na ye oyo epakólámá
na Nzambe ekokóma lisusu mike. Maboko na ye ekangami na
mandefu na ye. Mpo na nini? Ákomóna kitoko pe bofúluki te
oyo mokili ezali komona. Ákomóna ko—kotangwa mosika na
Nzambe. Ákomóna kokweisama ya bomoto ya bato. Ákomóna
bozongi sima ya ekólo. Ákomóna kopolá kati na lingomba.
Ndenge nini akokaki kosala eloko mosusu soki bobele kokómisa
miso na ye mike te, pe koyóka mposa makasi ya kokóta kuna,
mpo ákoka kopanza yango?
101 Bongo soki episkopo moko akutanaki na ye kuna likolo,
pe alobaki: “Sikawa, yo ozali mosakoli na Nkolo? Sikawa,
tokoyebisa yo nini okoki koloba pe nini okoki koloba te”?
Bokanisi ete alingaki koyoka? Bongo soki balobaki: “Yaka
kokota na ebongiseli na biso sikawa, pe tokosunga yo na
liyangani na yo”? Bokanisi ete alingaki koyoka? Te. Nakoki
kokanisa likambowana te, kouta namoto ya ndengewana. Te.
102 Atindamaki na Nzambe. Azalaki na ntina ya lisungi na
bango te. Azalaki na Liloba na Nzambe, epakweli ya Nzambe,
ntango ebongisami ya Nzambe. Azalaki koya na YANGO ELOBI
NKOLO. Ah-hah. Wana nde mosakoli ya solo. Wana nde lolenge
oyo asalaka mobembo. Asalaka mobembo na eloko mosusu te,
bobele YANGO ELOBI NKOLO.
103 Engumba kitoko oyo ya Samalia, Yisraele ya lolendo, ya bato
na mayele mingi oyo, batei ná ba-nganganzambe na makambo
minene oyo, balingaki koyamba mwa moto ayebani te oyo?
Ntango mosusu grammaire na ye ezalaki mabe mpenza. Autaki
na libota ya babólá na biliki. Atikaki ndako, abéngamaki

na Nzambe, akendéki na biliki mpo na koyekola Nzambe ná
Liloba na Ye, pe akómaki mosakoli. Nkolo akelaki ye bongo uta
mbotama na ye.
104 Basakoli babotamaka bongo, motindami ya eleko, Nzambe,
na boyebi na Ye makambo liboso, ayebaka eleko yango pe
azalaka na ntóma na Ye kunampo na kopámelamasumu.
105 Engumba ya kitoko wana ekokaki koyamba ye? Bokanisi ete
basi wana balingaki kotia matoi na oyo ye alobaki? Bokanisi
ete ba-nganganzambe wana balingaki koyoka ye? Ee, te, mesie.
Azalaki na mokanda ya etinda moko te kouta na ebongiseli
moko. Akokaki koloba te ete: “Bafalisai batindi ngai.” Akokaki
pe koloba te ete Basadukai batindaki ye. Azalaki na mikanda
ya etinda moko te. Azalaki na kálati ya lingomba kouta na
lisanga moko ya bato te. Azalaki na moto moko te ya kotinda
liboso mpo na kobongisa mayangani na ye. Esalamaki te été
Bafalisai nyonso básála liyangani ya bomoko pe—pe batéi bália
bilei ya ntongo esika moko, pe básangisa makambo nyonso mpo
na kobongisa mayangani na ye, ata bayebaki ete azalaki koya.
Ayebanaki epai na bango te. Azalaki na kálati ya mondimi te.
Azalaki na mikanda ya etinda te. Azalaki na mokanda moko te
kolakisa ete atindami na bato.
106 Kasi azalaki na YANGO ELOBI NKOLO. Yango nde lolenge
ya mosakoli ya solo. Azalaki na YANGO ELOBI NKOLO. Soki
azalaki na YANGO ELOBI NKOLO, ekeseni mpenza mingi na
makanisi ya bato oyo tozali na bango awa. Yango nde nyonso oyo
asengelaki na yango. Soki áyaka na nzela oyo, alingaki koya na
nkombo ya lingomba. Soki ayaki na nzela oyo, ayaki na Nkombo
na Nkolo. Na bongo, mosakoli ya solo ayaka ntango nyonso na
lolenge ya Nkombo na Nkolo. Ntango nyonso, ayaka na Nkombo
na Nkolo.
107 Sikawa, akokaki kolakisa ba-kálati ya mondimi te, kasi a—
azalaki na Liloba na Nzambe. Pe yango nde Nzambe atindaki
na bato. Sikawa, bato bamisalelaki bibongiseli. Bazalaki na
bitongá ya ndenge na ndenge, yango nde bato basalaki. Kasi
Amosa azalaki na oyo wana te. Azalaki bobele na YANGO
ELOBINKOLO. Yango nde oyo azalaki na yango.
108 Nakoki kokanisa ba-nganganzambe wana, na ntongo moko,
bautaki namwa, na ntongo ya sabata, bazalaki namwa liyangani
ya mabondeli, bongo na bongo, mwa liyangani ya komibulisa,
bongo—bongo bazalaki kozonga. Bazalaki kobeta mwa masolo
na ntina na moto monene Mose, oyo abikaki na eleko moko,
pe moto monene mosusu oyo abikaki na eleko moko. “Kasi,
oh, sikawa mikolo ya ndenge wana esílá koleka. Bino boyebi
mokonzi-ya-ekólo na biso ya sika, bokulaka na biso ya sika pe
nyonso oyo tozali na yango,” bazalaki kolobelamwamakambo ya
ndenge wana, pe kozonga na ba-ndako.



20 LILOBA LILOBAMI

109 Kasi tálá moto moko ayei kuna, makambo wana etali ye te.
Ayei na YANGO ELOBI NKOLO. Bomoni? Wana nde lolenge ya
mosakoli. Boyokanimoko te, ayebaki eloko nini ezalaki liboso na
ye, ayebaki ete nyonso ekotelemela ye, ayebaki ete bakoboya ye,
ete bakoyamba ye te. Kasi azalaki koya naNkombo naNkolo.
110 Yesu ayebaki ete Kalvari ezalaki liboso na Ye, kasi Ayaki
na Nkombo na Nkolo. Bomoni? Yango nde lolenge ya mosakoli
ya solo.
111 Azalaki na Liloba na Nkolo mpo na ekólo yango. Kasi
Liloba ya solo ya Nkolo, eyebanaki epai na bato wana te. Kasi,
bakanisaki ete bazalaki na Yango. Nazolikya ete ezali kokota na
bozindo. Bakanisaki ete bazalaki mpenza basantu pe basambeli,
na lolenge ete Liloba na Nzambe ya solosolo, eyebanaki epai na
bango te.
112 Wana nde lolenge yango lelo. Liloba ya solo ya Nzambe,
oyo etalisami polele, ezali eloko moko eyebani na mingi na ba-
Pantekotiste te. Ndimbola ya solosolo ya Liloba, minioko pe
bilakeli mabe ya solosolo, mapamboli ya solosolo ya Nzambe,
ezali likambo moko eyebani te na bato mingi oyo bamibengaka
basantu, bato ya lingomba, Baklisto. Ezali likambo moko
eyebani epai na bango te. Bayebi yango te. Lobélá bango
Yango. “Totikálá koyoka likambo ya boye te.” Kasi, nzokande,
bibongiseli na bango ezali kokóla pe kofúluka, bandimi bazali
ntango nyonso kokóma mingi koleka pe mingi koleka, pe
bibongiseli mingi koleka ezali kobakisamambula nambula.
113 Bakanisaki ete eloko nyonso oyo ekokómela bango
esengelaki kouta bobele na bitónga wana. Na ntembe te,
balingaki koyamba ye te. Bakolinga pe kosálá yango lelo te.
Basílákí kobosana ntangomolai ete “Nzambe azalaki namakoki,
longwa na mabanga oyo, ya kotelemisa basakoli ya solo mpo na
Nzambe.” Nzambe azali na makoki, longwa na bato ya zámbá.
Azali na makoki, longwa na mabanga oyo, ya kotelemisa bato
oyo bakozua ngámbo ya Liloba na Ye, pe bakosakola Solo na
Nkombo na Ye. “Kotia epasola na mosisa ya nzete.” Kotika
biteni kokweya. Etali ngai te soki azali na boyókani to azangi
boyókani. Kasi yango nde lolenge yamosakoli ya solo.
114 Bato mosusu bakanisaka ete ezalaka pete mpo na ye. Bayebi
te likambo bazali koloba. Ayaki na engumba likolo na likálo
oyo ebéndami na ba-mpunda pe ebongisami malamu te, pe ba-
nganganzambe bakonzi batelemi wana, ná bikoti ya milai na
mitó na bango, mpo na kogúmbamela ye: “Moto na lokumu Dr.
Songolo-pakala azali koya.” Oyo wana elingaki kozala motambo
ya bibongiseli.
115 Lokola ntango Mokonzi ya bato nyonso ayaki, Ayaki lokola,
Ayaki na nzela ya eliélo ya bibwele, eliélo ya ba-ngombe. Ayaki
ata moke te na lokúmú pe nkembo, kasi Ayaki na komikitisa
ya Bebé oyo abótami na eliélo ya ba-ngombe. Amosa ayaki

te…Liloba na Nkolo; mpo azalaki Liloba na Nkolo. Liloba na
Nzambe nyonso, ezali moto yango te; ezali Nzambe.

Yesu alobaki: “Ezali Ngai te oyo asalaka bikamwa.”
Balobaki: “OzaliMoto, Ozali komikómisaNzambe.”

116 Alobaki: “Na bongo, soki Nazali kosala misala na Nzambe
te, bóndimela Ngai te. Kasi soki misala ezali komilobelela,
bóndimela misala, soki boboi kondimela Ngai.”
117 Amosa azalaki Liloba na Nzambe oyo ezalaki kotambola na
nzela. Akotaki, kozanga bokóndé, kokokana na elateli ya mokili
te. Ayaki na nguya ya Molimo.
118 Wana nde lolenge oyo Liloba na Nzambe eyaka. Na endimeli
ya ebongiseli te, na likambo moko lokola mwasi na eteyelo te;
kasi Eyaka na nguya ya Molimo, mpo na kotalisa Nzambe na
ekólo pe na bato. Ezali na bokesene. Ekesenimingimpenza!
119 Sikawa, likambo yango mpenza, babosanaki yango ntango
molai, ete longwa na mabanga, Nzambe akoki kotelemisa
basakoli ya solo. Basengelaki te…Ebongiseli na bango
esengelaki kotelemisa mosakoli ya solo te, mpo ntango mosusu
ekokaki kosala yango te. Mpamba te, soki ésalemaka, alingaki
kozala mosakoli ya ebongiseli.
120 Kasi, Nzambe nde atelemisaka! Nzambe azuaka oyo Ye
alingi. Na momesano, Azuaka eloko mpamba mpo na kosala
mosala na Ye; kotalisa ete Ezali Nzambe. Soki moto avímbi na
loléndo, pe akanisi ete azali eloko moko, boye Nzambe akoki
kosalela ye te, mpo atóndi mpenza na yemoko.
121 Yango nde likambo ná lingomba ya Baklisto lelo. Bakanisaka
ete bayebi eloko moko. Biblia elobi: “Ntango moto akanisi ete
ayebi likambo, ayebi eloko moko te na oyo asengeli koyeba.”
Lelombéba ezali ete, totóndimpenza na loléndo, totóndimpenza
na bokosi, totóndi mpenza na mayele ya kelasi, totóndi mpenza
na lolenge ya kosambela, kasi toyebi eloko moko te na oyo etali
lobiko ya Liloba na Nzambe. Yango nde ngámbo na yango ya
mawa. Iyo.
122 Basíláki kobosana ete: “Longwa na mabanga oyo, Nzambe
akokaki kotelemisa bana mpo na Abraham, to kotelemisa
basakoli ya solo ya Liloba.”
123 Basengeli kobima na eteyelo moko boye te. Nzambe nde
ayékolisaka bango. Esengeli na bango kozala na ba-diplóme
minei ya université te Esengeli na bango kozala ba-Licencié na
Lettre te, pe—pe kozala na Diplome ya Doctorat te, pe bongo na
bongo. Esengeli na bango kozala na yango te. Nzambe azuaka
eloko nyonso oyo Ye alingi, pe atiaka Liloba na Ye kati na yango.
Asalaka yango ndenge nini? Amonisaka Yango pe atalisaka
Yango polele.
124 Bayebaki te na eteyelo ya likindo nini oyo Yesu abimelaki.
Azalaki na yango te. “Na eteyelo nini Ye awuti?” Azalaki na

yango te. Kasi Azalaki na nini? Azalaki na Nzambe, pe Azalaki
Liloba. Bakokaki kotalisa ata eteyelo moko te.
125 Pe Nzambe atíkálá kobimisa moto moko uta na eteyelo te.
Bóluka na histoire soki bokomona esika Asálá yango. Asalaka
bongo te. Azuaka eloko moko oyo euti esika mosusu, oyo ezali
na eloko moko te, na elikia moko te mpo na yango. Na sima,
Akomema yango pe Atii Liloba na Ye kati na yango, bongo
Amitalisi polele. Yango nde likambo Azalaki kosala awa, kati
na Amosa. Malamu.
126 Sikawa, Liloba ya Amosa etatolamaki na Nzambe, na eleko
yango, na mikolo na bango moko. Atatol-…Nzambe atatolaki
ete Liloba ya Amosa ezalaki, ete azalaki, azalaki na Liloba
na Nkolo.
127 Pe soki ayei epai na biso, sika-sikawa, bokanisi ete
ekólo na biso ná bato na biso bakoyamba moto ya ndenge
wana? [Losambo balobi: “Te.”—N.D.E.] Bokanisi ete ba-
Batiste bakoyamba Amos? [“Te.”] Ba-Metodiste? [“Te.”] Ba-
Presbiterien? [“Te.”] Ba-Pantekotiste? [“Te.”] Ba-katoliko?
[“Te.”] Te, mesie. Te. Na bosóló, akoyambama te.
128 Tika tókumba ye, mpo na mwa ngonga, pe tómema ye awa,
mwa moke, pe tótala soki bakoyamba ye tó te. Tótala naino soki
akokaki…sokimangomba na biso ekoyamba ye lelo tó te.
129 Eloko ya liboso akosala, akoyókana ná ebongiseli ata moko
te, mpamba te ekeseni na Liloba. Um-hum, ah-ah, Iyo, mesie.
Akokweisa mimesano na biso nyonso. Ezali solo. Mateyo nyonso,
bindimeli nyonso, denomination nyonso, akokweisa eloko yango
mobimba.

Nazali kaka kobanza, nakoki komona bayángeli mosusu
ya ba-Pantekotiste oyo koloba: “Ee, nkembo na Nzambe! Soki
ye…Ee, tolingi koyambamotowana na engumba na biso te.”
130 Bongo, bokanisi ete ba-Presbiterien ná ba-Batiste balingaki
kosala nini? “Ee, moínga wana, tolingi ázala zinga-zinga ya
etúká na biso te. Azali eloko mosusu te bobele moto na li—
liboma.” Balingaki kokoma mokanda moko mpo na kotia ye na
boloko, soki bakokaki, kopekisa ye kozala na ba-balabala.
131 Kasi bokanisi ete bokokaki kokanga ye kuna? Oh, te.
Bokokoka kotia Liloba na Nzambe na bolóko te. Te, te. Ekobima
ata ndenge nini. Bibende ya boloko efungwamaki na butu moko,
ntango bamekaki kokanga Yango na bolóko. Pole moko ekotaki
pe ebimisaki ye.
132 Te, na ntembe te, a—alingaki kondima ata moke te lolenge na
biso ya kosala. Malamu. Alingaki kobanda kosala nini? Kobuka
yango nye. Mpo na nini? Azali mosali na Nzambe. Akokende
sémba na Mobóko, mpo na kobanda mayangani na ye, akozonga
kuna mbala moko, mpo na kobuka bindemeli yango nyonso,
pe kozonga na Mobóko. Mobóko ezali nini? Likolo na Liloba

na Nzambe. Malamu. “Likolo mpe nsé ekoleka, kasi Maloba
na Ngai ekoleka te.” Na yango, akobuka denomination nyonso,
endimeli nyonso, mateyo nyonso, na libanda. pe akobwaka yango
pembeni, pe akogángela yango kati na Seko.
133 Bokanisi ete ba-Pantekotiste bakoyamba ye? Te, mesie. Ba-
Batiste? Ba-Presbiterien? Te, mesie. Ba-Nazareen? Ba-Pèlerin
de la Sainteté? Bakoyina ye. Na ntembe te. Bokanisi ete
bakokende kokutana na ye na—na limousine, mpo na kokótisa
ye na engumba? Bakobondela ete mói étumba ye kuna. Bakotia
bipekiselo, mpo na kopekisa ye kokota na engumba. Ee,
mayangani ya batei ekosalema lisusu mingi, na engumba
mobimba, koleka oyo bosilá komona na bomoi na bino. “Moto ya
libómá wana ákota na engumba oyo te.”
134 Kasi, ata bongo, azalaki na YANGO ELOBI NKOLO.
Bomoni? Yango nde lolenge ya mosakoli ya solo. Ye akotiolama.
Na ntembe te. Akokende sémba na Moboko yango, mpo na
mayangani na ye. Akozala na bosenga na yango te. Akoloba
te: “Sikawa, nalingi ete bino ba-Metodiste nyonso, bóya sikawa
kosunga ngai. Nalingi ete bino, ba-Batiste. Nalingi ete bino
nyonso bóya awa. Bino nyonso, ba-Pantekotiste, bolobaka ete
bino nde bozali etongá ya suka oyo Nzambe akobenga, nalingi
ete bino nyonso bóya epai na ngai, pe nalingi ete bósunga
mayangani na ngai.”
135 “Obátisaka ndenge nini? Elembo mpenza ya Molimo
Mosantu ezali nini?” Mituna yango, bakobwakela ye yango na
elongi. Pe ntango akozonga ná Solo ya Biblia, bakobwakisa ye.
Kasi yango nde lolenge ya mosakoli ya solo. Asengeli kokutana
namakambo nyonsowana. Bomoni? Na bosólómpenza.
136 Tokolinga koyamba ye te. Te, misie. Ya biso—ya biso…
Tokondima ata moko te. Tokondima ata moko ya mayangani na
ye te na—na ekólo na biso. Te, atamoke te. Ee, tokolinga koyamba
ye te. Te, misie. Kasi alingaki koya pe kozongisa Lingomba
na Liloba, mpo Yango nde ezali Mobóko. “Moto nyonso oyo
akotia mobóko mosusu, ezali zelo ya kozindisa. Bobele likolo
na Mobóko oyo, nde Nzambe atongi Lingomba na Ye, likolo na
Mateyo ya bantóma.”
137 Ndenge nazalaki koloba mokolo mosusu wana; moto moko
azalaki koloba na ntina na—na ntina na epóngelo, pe atángaki
nkómbó ya bato mingi, ndakisa Santu Francis pe Santu Cecile,
ete azalaki kobondela mpo na bayike na bato, mpo na kobimisa
bango na epóngelo, pe kopesama makoki ya ndenge wana.
Makoki yango ezali kati na Makomi te. Bazali bato oyo bazali na
makokimoko te. Bantóma bazalaki namakoki kouta naMakomi.
Pe, mpo na ngai, soki ekeseni ná bango, ezali lokuta.
138 Nandimakampenza epóngelo, kasi nandimaka ete ezali sika-
sikawa. Ozali kopetola molimo na yo mpenza. Epóngelo elingi
koloba “kopetola.” Ntango omoni ete osali likambo moko ya

mabe, kende kuna pe petola likambo yango kati na yo, na nzela
ya koyambola, kolela, kokila pe kobondela.

139 Moto moko kutu asekaki ngai, ntango Nkolo ayaki awa,
eleki ntango molai te pe apesaki ngai emononeli. Nazalaki
ntango nyonso kolinga koyeba likambo ya kolínga nyoka wana.
Nazalaki ntango nyonso komituna ndenge ya kosala yango.
Soki esengelaki nakende na likambo yango bongo. Na ntango,
yango nde likambo oyo nazalaki na mposa na yango, bomoi na
ngai mobimba. Bongo nabandaki kokila pe kobondela. Alobaki:
“Ozosala yango mpo na nini?”

140 Nalobaki: “Kuna, Alobaki ete nazalaki mpenza sembo te.”
Sima na Ye koya, bongo, nalingaki komipetola. Kozela te kino
mokolo ya liwa na yo, bongo sángó moko áluka kopetola yo.
Bópetola milimo na bino!

141 Kasi, bomoni, balongolaki yango na bokonzi ya Liloba, pe
bapesaki yango na maboko ya biyambweli esalemi na bato, mpo
na kokótisa mbongo na lingomba, mpo été, batálaka makambo
ya mokili, lingomba ya mokili, ba-nguya minene na mokili, ba-
nguya ya politíki. Kasi Nzambe atálaka nde Liloba na Ye. Pe
liloba nyonso oyo ekeseni na Liloba naNzambe ezali lokuta.Mpo
na ngai, ezali Liloba, to elokomoko te. Iyo,misie. Iyo, misie.

142 Akokende sémba na Mobóko. Akopanza makambo yango na
biteni. Akosengela kosala bongo. Soki Amosa azalaki awa lelo,
akokaki kosala eloko mosusu te. Akokaki kosala eloko mosusu
te, mpo, bómikanisela, ye azali mosakoli ya solo ya Nzambe, oyo
Liloba eyaka epai na ye. Akokaki kosala eloko mosusu te, bobele
kozonga na Liloba. Etali te soki ba-Pantekotiste nyonso ya ekólo
basanganaki zinga-zinga na ye, koloba: “Misie, Amosa, biso
tondimi ete ozali mosakoli, kasi osili kobima libanda na Liloba.
Tolingi kosembola yo.” Akokangama ná Liloba. ezali na eloko
mosusu te oyo ye akokaki kosala, mpamba te azali mosakoli.
Azalaki na ntina ya lisungi na bango te. Azalaki na Nsango
ya kopesa. “Pe bato nyonso oyo Tata asili kopesa Ngai, bakoya
epai na Ngai.” Akoteya nde Liloba, pe akoteya Yango bobele
ndenge Yango ezali kati na Biblia, pe yango wana tokoboya ye.
Ezali solo.

143 Etali te nini Yango elingaki kozala, Liloba na Nzambe eyaka
epai na basakoli, ndimbola na bango ya Liloba, ndimbola ya
solosolo.

144 Ntango nyonso Yisraele ezalaki kobima namolongó, Nzambe
azalaki kotindela bango mosakoli ná bilembo pe bikamwa, mpo
na kolimbola Liloba yango. Pe azalaki koyeba yango ndenge
nini? Alobáki: “Soki mosakoli yango alobi, pe ekokisami, boye
ezali ya solo.” Azalaki kotatola basakoli na Ye, ete bazalaki
na solo.

145 Yesu alobaki: “Ye oyo akondimela Ngai, misala mizali Ngai
kosala, ye pe akosala yango. Na yango nde bokoyeba. Bilembo
oyo ekolanda baoyo bakondima.”
146 Ndenge nini bakoki koloba été azali mosakoli ya Nkolo, pe
báboya Liloba ya Nzambe mpenza? Ndenge nini moto akoki
kobatisa na Nkombo ya “Tata, Mwana pe Molimo Mosantu,” na
bibiangelo wana, pe koboya Nkombo mpenza ya Yesu Klisto,
na ntango oyo ezali na Likomi moko te kati na Biblia mpo na
kondimisa malakisi na bango? Mbala mosusu nazali makambo
makasi pe kopámela, kasi ntango ekoki mpo na kozua nzela
wana. Ezali Solo.
147 Ndenge nini bato bakoki komibenga Baklisto lelo, pe
komikotisa na makambo nyonso oyo, basi ná suki bakátá,
kolatáká ba-kupé, komela makaya, kokende na ba-cinema,
kotala ba-filme ya ndenge na ndenge, pe kosaláká bongo?
Bokoyebisa ngai ete wana nde Molimo Mosantu? [Losambo
balobi: “Te.”—N.D.E.] Bóyebisa ngai bongo ata moke te. Bino,
bozosala Nzambe mpasi na libumu na Ye, soki likambo ya
ndenge wana ekokaki kosalema. Iyo. Nandimi mpenza ete
bozososola. Komibenga ndenge wana, ndenge nini likambo ya
bongo ekoki kosalema? “Bakoyebana nambuma na bango.”
148 Akogángela pe kokweisa mwasi nyonso ná suki bakátá.
Ndenge nini akokaki kosala eloko mosusu? Azali mosakoli. Pe
wana ezali Liloba. Akoloba: “Bino ba-Jezabele!” Akolobela
bango maloba ya makasi. Mpo na nini? Azali mosakoli.
Ekosengela ákangama na Liloba. Ezali solo. Bokanisi ete bango
bakotika? Te, misie. Bakoloba: “Azali fanatik. Azali kaka lokola
Polo ya kala azalaki, na Biblia, moyini ya basi.”
149 “Bino, etongá ya bakósi oyo, Baklisto ya maloba. Ata bomeki
kobika lokola basantu ndenge nini, yango ezali ata na ntina
moko te. Ntango nyonso oyo ozali koboya Liloba na Nzambe
pe ozali komikokisa na Yango te, ozali mosumuki, mozangi
kondima,” yango nde ye akoloba. Akolinga te…Kotia, akotia
epasola sémba na mosisa ya nzete. Akolekisa eloko moko te.
Azali mosakoli, pe yango nde lolenge ya mosakoli ya solo.
Bakangamaka na Liloba yango, etali te soki ezali nani. Soki ezali
mama to papa na bango moko; ekosala bokesene moko te. Yesu
asalaki yango. Abengaki ye ata moke te mama; azalaki yango te.
Ye azalaki Nzambe. Nzambe azalaka na mama te. Soki bongo,
boye nani azali tata na Ye? Ah-hah, ah-hah.
150 Akogángela pe akokweisa bango. Akokweisa denomination
nyonso, mpo ezali na moko na yango te oyo etongami likolo na
Liloba. Nakoki komona ata moko na yango te. Kaka na ngonga
oyo bakómi denomination, mbala moko pe batelemeli Liloba.
Boye ndenge nini…mosakoli akoki kopambola eloko oyo Liloba
ekweisi? Ata alingi kosala yango te, kosala ndeko na ye mpasi,
kasi ata bongo asengeli kosala yango mpo azali mosakoli. Azali

etaliseli ya Liloba ya solo ya Nzambe, pe abimaka libanda na
Yango te, na lolenge moko te; lilako sima na lilako, pe molongo
sima na molongo. Bomoni likambo nalingi koloba? Lolenge ya
mosakoli ya solo.
151 Bato boni balobaka: “Nkolo, nakosepela ete Ókomisa ngai
mosakoli”? Asalaka bongo te. Te. Asalaka bongo te.
152 Akokweisa bizaleli nyonso ya nsoni ya mangomba, baféti
ya lisano ya loto ná makambo nyonso oyo basalaka, masano ya
kobéta bakálati, lipati ya bilei ya mpokwa. Akokweisa moko
na moko na yango. Akotindika makambo yango na lífelo epai
yango eúteli.
153 Bokanisi ete bokoyamba ye? Te. Lingomba lelo ekoyamba ye
te. Ba-Pantekotiste bakoyamba ye? Ee, akokota kuna, koloba:
“Bino etonga ya ba-Jezabele na suki bakátá, boyebi te nini
YANGO ELOBI NKOLO elingi koloba? Bozobima libanda na
mwa bilamba oyo ekanga loposo ya nzoto, boyebi te ete
bokweisami na kosala ekobo mikolo nyonso ná mibali nkama na
nkama?” Yango nde makambo akoloba.
154 Bokoloba: “Ee, mobange ya mpamba wana! Mobange wana
ya suki pembe ná libandi, bólongola ye na eteyelo wana. Bino,
likita ya bayángeli misolo, basungi, bóbimisa ye libanda ya
esika oyo.”
155 “Ee, bino etonga ya bakósi oyo.” Ya solo. Amosa akolobela
yango polele. Bongo bokomilobela: “Tozali…Tozali bato ya
etonga oyo. Tozali bato ya etonga oyo kuna.” Bozali baoyo ya
zabolo, tata na bino,mpamba te ye nde awanganakaLiloba.
156 Okoloba: “Nalobaki minoko na sika.” Na bongo okati suki?
“Nkembo na Nzambe! Aleluya!” Kasi Biblia elobi: “Ezali—ezali
malamu te—malamu te, mpo namwasi kobóndela ná suki bakátá
ndenge wana.” Na sima okomibenga Moklisto. Nsóni na yo.
Bendaná esika moko na litúmu moko, sembolá bomoi na yo ná
Nzambe.
157 Olati mwa bilamba yamikusewana, pe obimi awa na libanda
pe omitandi kuna libanda, na ntango oyo oyebi malamu mpenza
ete ozali kosala ekobo námibali nkama, mikolo nyonso. Alobaki,
Yesu alobaki bongo: “Moto nyonso oyo akotala mwasi mpo na
kolula ye asali ekobo ná ye.” Ye mwasi moto amitalisaki, pe yo
osalaki yango na ya yo…
158 Wana, bino, bosíli kokufa na makambo ya mokili. Bosíli
kosekwa longwa na yango, ndenge nalobaki na ebandeli.
“Okobóngola motó na yo na nsóni. Miso na yo ekokóma
mike liboso na lisumu ya nsómo boye, esika ya kotala basi
mpo na kolula bango. Bino mibali oyo bosalaka likambo ya
ndenge wana, pe bozomibenga Baklisto.” Yango nde likambo
oyo akoyebisa bino. Nazomeka kozua Maloba na ye na ntongo
oyo. Yango nde elingaki kozala Maloba na ye. Mpo, ye, bóbosana

te, azali mosakoli ya solo. Asengelaki kokangama na Liloba
wana. Ah-hah. Ngai, nazali bobele kozongela Maloba na ye.
Esili. Mpamba te, soki bomemi ye, ye azali Liloba. Na bongo,
Liloba Yango moko, yango oyo. Ntango mosusu bomoni moto
yango te, kasi bozali na Liloba na ye, mpo alingaki kozala na
Liloba na Nkolo.
159 Akokweisa mateyo nyonso ya bato, lokola libatisi “na
nkombo na Tata, Mwana, MolimoMosantu.” Akobwaka likambo
yango sémbampo élímwampo na Libela. Akokweisa yango, kino
ata nsolo na yango ekotikala te. Iyo, misie.
160 Bato boni, bino, bato boni awa na losambo na ntongo oyo
bakoyamba ye, na makambo yango?
161 Na bongo, bango, etonga ya bato ya Nkombo na Yesu oyo,
bako—bakoloba: “Oh, biso tokosimba ye na likambo yango.” Na
sima, ebongiseli na bino, akosasa bino na likambo yango. Ezali
solo. Bino basi oyo ya suki bakátá, ná bino baoyo bozopesa yango
nzela. Ezali solo. Mibali na bino, lolenge basalaka pe bizaleli na
bango. Ya solo.
162 Batomingi balobaka: “Ezalimalamukozalamosakoli.” Ezali
bongo, soki omilengeli mpo na kosundola makambo nyonso ya
mokili pe kokangama naNzambe ná Liloba na Ye. Hmm.
163 Te, tokoyamba ye ata moke te, ba-denomination na biso ya
lelo. Na ntembe te, tokozala na likambomoko te ya kosala ná ye.
164 Bóyoka ye kosasa yango. Alobaki: “Bobele Nzambe mpenza,
oyo bolobaka ete bondimelaka, nde Akoboma bino.” Bokosala
nini mpo na likambo yango? Bobele Nzambe yango mpenza, oyo
ba-Pantekotiste bandimelaka, mpo namisala yambindompenza
ná makambo oyo basalaka pe bapesaka nzela ésalema, bobele
Nzambe wana mpenza akosambisa bibongiseli wana. Ezali solo.
Ezali mpenza yango nde Amosa alobaki na bango.
165 “Oh,” balobaki, “tozali na Abraham. Tozali na—tozali na
oyo. Tozali na mibeko. Tozali na ba-nganganzambe. Tozali na
basakoli.”
166 Oh, ndeko, miso yango ekómaki mike ntango atalaki bango,
pe apupolaki Liloba wana kati na bango. Iyo, misie. Ya solo.
Bakoyamba ye te. Te, misie. Alobaki: “Mateyo na bino ya
bato, ekoboma bango.” Yango nde akoyebisa bino lelo. Akoloba
ndenge moko lokola alobaki na eleko wana. Alobaki: “Bobele
Nzambe yangompenza oyo bozali kotongela ba-losambo, ntango
mosusu kofuta ba-dollar milió na milió, bisika ya bule mpenza
oyo bozali kotongela Jehovah, oyo bolobaka ete bolingaka,
bobele Nzambe wana mpenza nde akoboma bino, mpo bozali
koboya Liloba na Ye.”
167 Ezali pe ndenge moko lelo! Bobele Nzambe mpenza oyo
Amerika elobaka ete esalelaka, akosambisa ekólo oyo pe
akobebisa yango. Nákolikya ete ezokita mpenza na bozindo kino

bokokoka ata moke te komitangola na yango. Bobele Ye mpenza
oyo bolobaka ete bolingaka, ná biyambweli na bino moko ya
bato, ná bomoi ya mbindo pe kokweya oyo ezali kati na bino,
kokende mosika na Liloba na Nzambe, akoboma bino mokolo
moko.Wana ezali YANGOELOBI NKOLO. Elokomosusu etikali
te mpo na bango.
168 Ómitia na molongo ná Liloba! Óteya bango Nsango-
malamu; ókatisa ekólo mobimba; ólobela bango Solo. Batei
bazali koswana, kotia makelélé pe kosála bisalela. Bato
bazali kokweisa yango. Bibongiseli ezali kobwakisa bino. Basi
bakoningisa motó, pe baboyi kotika suki na bango ékóla, kaka
mpamba boye. Bazolata bilamba kaka ya ndenge moko wana,
mibu na mibu. Ezali kaka lokola kosopa mai na mokongo ya
libata. “Bongo bozali koloba bolingi Nzambe?”
169 Alobaki, Yesu alobaki: “Bosili kozua mimesano na bino pe
bosali ete Mibeko ya Nzambe ézanga nguya.”
170 Yango nde lolenge ya mosakoli ya solo. Bomoni? Ezali nzela
ya pete te. Ezali te eloko oyo bato nyonso bakanisaka ete
ekokaki kozala.
171 Kopumbwa-pumbwa pe kogánga, bato nyonso bazali
kosimba-simba yo na lipeka, boye wana ezali elembo ete ozali
mosakoli ya solo te. Oyo wana ezali moko na bilembo mpenza
oyo ékotalisa ete ozali te na eloko oyo ozali kolobela.
172 Ntango nini batikálá kobeta-beta ye loboko na mokongo,
soki ezalaki te mpo na litomba na bango? Nini? Alingaki
kobaluka pe kokweisa bango. Ya solo. Bakokaki kosimba-
simba Amosa na mokongo te. Bakokaki kosimba-simba Eliya na
mokongo te. Akangaki motema na makambo wana te. Te, misie.
Ayebisaki bango Solo ya Nzambe. Pe soki Lola ezali monene
mingi, pe ezali esika tozali kokende, na bongo, soki tokoki kotósa
mwa makambo ya mike-mike te, ndenge nini tokotósa Molimo
Kuna? Tosengeli komitia na molongo ná Liloba. Yango nde
lolenge ya mosakoli ya solo. Ata ekopasola ye motema mpo na
koloba Yango, iyo, asengeli kopasola ekólo na biteni, ná Yango.
Ezali solo. Kasi wana nde lolenge yango.
173 Akopupola yango. Oh! la la! Boyebi likambo alobaki na
bango? “Mobulu,” soki botali awa, alobaki, “ezali kati na
bokulaka na bino te, ezali kati na bino.” Yango nde likambo
alobaki. Iyo. “Mobulu kati na lingomba, bosantu na bino ya
libanda, yango nde eboti mobulu yango.”
174 Ntina oyo communisme ezali kokóta na ekólo mobimba lelo,
ezali mpo na communisme te. Ezali mpo na lingomba. Ezali mpo
na bato. Lelo bazali komibenga Baklisto. Bazali koyemba lokola
Banje. Mingongo eyekolisámá kitoko, pe bazali na ntóki ya
maloba, lokola bakóló-na-Banje; kasi bazangi kondima Liloba
na Nzambe, lokola ba-zábolo. Ezali solo. Koyemba lokola

bakóló-na-Banje, kolata lokola nayebi-te-soko-nini, kasi bazali
kowangana Liloba na Nzambe.
175 Moto moko, motei moko na eteyelo, oyo atelemi wana pe
abengami Molakisi, Reverend, soki otuni ye: “Biblia elobeli
libatisi na ‘Nkombo na Nkolo Yesu Klisto,’ to, ‘Tata, Mwana
pe Molimo Mosantu’?” Akoseka yo mpenza pe akopona
“Tata, Mwana, Molimo Mosantu.” Bongo, omibengi mwana na
Nzambe?
176 Basi, bayebi na bango ete Biblia ekweisi bango mpo na
kosala makambo moko boye, kokata suki na bango, kobika
lokola mokili, kolata bilamba ya nsóni pe makambo ya
ndenge wana, kasi bazali ntango nyonso kokoba kosala yango,
ata bongo; bakoloba minoko na sika, bakopumbwa-pumbwa,
bakogánga, bakomisalela ba-moziki ya bamama, ná masangá ya
kotonga bilamba, pe bakotinda ba-missionaire na elanga. Ekómi
kolumba nsolo mabe liboso na Nzambe. Pe, YANGO ELOBI
NKOLO,Akobebisa eloko yangomobimba. Akosala yango.
177 Ezali likambo moko ya pete te, kasi yango nde lolenge ya
mosakoli ya solo. Akopupola Yango kuna, pe koloba Yango, ata
soki Ekosala mpasi to te.
178 Yoane azalaki mosakoli ya solo. Alobaki: “Epasola etiami na
mosisa ya nzete.” Yango nde lolenge na bango. Na ntembe te.
179 Mokakatano ezali nde kati na ye mwasi. Koyemba lokola
Banje, kobina lokola ba-zábolo, awa, mabína, bisalasala, kobeta
masano ya kálati, masano ya kopota-mbangu. Ba-Pantekotiste,
bakendeke na bisika ya kosakana, ba-cinema etondi na bango.
Bisika nyonso, ba-theátre ya ndenge nyonso tomakambomosusu
ya ndenge na ndenge, bakendeke kuna, kopota mbangu pe
nyonso mosusu, pe bamibengaka Baklisto, bakendeke kuna,
kogánga, koloba minoko na sika, pe kosukola makaká pe kolia
elambo.
180 Ee, ezali—ezali: “Ndenge mbwa ezongelaka bisanza na
yango,” mosakoli alobaki, “bango pe basalaka bongo.” Soki
likambo yango ezalaki ya mokili pe esengelaki ébwakama
libanda na yo, mpo na nini ozongeli yango lisusu? Malamu.
Libanda na balabala, bazobuka loketo, babengaka yango,
rock-and-roll, kokata suki, kolata ba-kupé. Oh! la la! Bazali
komibengaBaklisto. Bokoki ko…Te,malamunáloba yango te.
181 Yango wana nakweisaka bango. Soki nasengeli kokangama
na Liloba oyo, soki Liloba oyo eyei epai na ngai, nakokangama
na Liloba oyo. Yango nde eyei epai na ngai, Liloba. Kokweisa
yango!
182 Balobaka ete bakambami na Molimo Mosantu, pe bazali
kosalamakambo ya boye. Bokoki kokanisamwasi oyo akambami
na Molimo Mosantu, átika bákata suki na ye, na ngonga oyo

Molimo Mosantu yango mpenza akweisaka yango? Boye Molimo
Mosantu azaliMoto ya lolenge nini? Bokoki kokanisa yango?
183 Bokoki kokanisa motei moko atelemi na eteyelo, pe moto
moko abeti ntembe na ye mpo na kolakisa ye esika moko oyo
moto atikálá kobatisama kosaléláká bibiangelo ya “Tata,Mwana
pe Molimo Mosantu,” pe akoseka ye mpenza pe akobenga ye
fanatiki, mpo azali kobatisa na Nkombo na Yesu Klisto, bongo
áloba ete akambami na Molimo, pe áloba ete azali na Molimo
Mosantu? Molimo Mosantu akowangana Liloba na Ye moko? Te,
misie. Ah-hah. Bomoni? Nazolikya ete bososoli yango.
184 Nayebi te ntango boni etikali. Kopasuka oyo ekolanda
ekoki komema ngai. Kasi, kino ésalema, nakokoba kotelema
ngwi be wana ná Liloba. Ntango nakokutana na bino kuna na
Kosambisama, nakotelema ngwi na Lilobawana. Yango nde ngai
nandimaka ete ezali Solo.
185 Te, okoki kosala makambo ndenge wana te, bongo pe ózala
na Molimo Mosantu. Mokolo moko nakendeki kotala mwasi ya
motei moko, azalaki wana, alataki elamba moko, ezalaki nsómo
na kotala.

Bokoloba: “Ozali na ndingisa moko te.”
186 Nazali na ndingisa. Ezali Liloba. Teya Yango na mobimba.
Botikakamakambowana pembeni, bateimingi ya bibángábanga
lokola basi, mpo bazangi mpik-…Yambo kútu, ntango mosusu
bobéngámá ata mpo na koteya te. Iyo. Kasi mosali ya solo ya
Nzambe akokangama ngwi ná Liloba yango. Ya solo.
187 Mwasi ya motei yango afandaki wana, elamba ekangá ye
nzoto mobimba, ná biloko ya matoi ya milai, apakólá-pakólá,
ná suki bakátá mikuse. Nzokande Nzambe akweisi eloko yango
mobimba, lokola eloko ya mbindo. Bongo pe ozoloba ozali na
Molimo Mosantu?
188 Eleki ntango molai te, nazalaki koteya awa na Phoenix,
likambo moko ya ndenge wana, pe mwasi ya motei afandaki
pembeni na eteyelo, ná suki bakátá pe elíngámá lokola mwana
mobali, pe alataki robe moko, oyo azalaki ata kokoka te
kobomba jupon na ye mpo émonana te. Ekokaki kokita koleka
nse ya mabólongo na ye te. Pene na centimetre zomi to
zomi na mibale likolo na mabólongo na ye, afandaki wana;
azalaki kopumbwa-pumbwa, wana azokambáká ba-nzembo.
Nagángelaki yango na makasi na ngai nyonso. Na ntembe te,
akobengisa ngai lisusu te. Nazozela yango te. Kasi ayebi oyo ezali
malamu pe mabe. Ntango nakotelema na Esambiselo, ekozala
lisusu namaboko na ngai te. Bongo ókende koloba…
189 Moto moko, oyo amibengi molakisi, nalobi te ete azali yango
te, alobaki likambo moko mokolo mosusu, liboso na baninga na
ngai, na engumba moko, epai nakendeki. Boyebi ndeko yango.
Ndeko yango ayaki. Alobaki, ee, alobaki: “Ndeko Branham

ayaki awa mokolo moko.” Na engumba moko kuna na Westi. Pe
moto yango alobaki: “Oh, Ndeko Branham azali moto malamu.”
Bomoni? Ayebaki malamu ete akokaki kolobela ezaleli na ngai
te. Alobaki: “Ndeko Branham, kasi bóyókaka ba-bande na ye te,
mpo ekopesa bino mobulu.”
190 Pe esalemaki ete moko na baninga na ngai azalaki
wana, alobaki: “Zela naino, misie! Ngai nazalaki na mobulu
kino nayokaki ba-bande yango.” Iyo. Bokeseni nde yango
wana. “Nakokaki kososola te ndenge nini Nzambe ya bule
akokaki kotika makambo ya ndenge wana, ndenge bino nyonso
bozosala.” Iyo.
191 Bobele moto yango, azalaki elongo ná moto mosusu, azalaki
na esika moko boye kala mingi te, alobaki: “Ndeko Branham
azali mosakoli. Akoki kososola makambo. Ná makambo
lokola…Kasi,” alobaki, “kasi, bóyókaka Mateyo na ye te, mpo
azali na libunga.” Oyo ezali bolémá pe kozanga koyeba, koloba
makambo ya ndenge wana!
192 Boyebi te ete soki ezali…Nazali mosakoli te. Kasi soki
Liloba naNzambe ezali solo, Eyáka epai namosakoli. “Liloba na
Nkolo eyaki epai na basakoli.” Bango nde balimbolaka Liloba.
Na bongo, bomoni, bino…
193 Yango elakisi ata likambo moko te, bobele komibomba
sima na denomination moko ya mpambálá-mpambala, moko
na mikolo oyo, ekopanzana pe ekoniángwama, pe ekobebisama
na lifelo.
194 Kasi Liloba na Nzambe ekoumela seko. Likolo na Libanga
wana nde natongi elikia na ngai mpo na seko, likolo na Liloba na
Nkolo. Biloko mosusu nyonso ézinda na yango. Soki nabungisi
baninga na ngai nyonso, makambo nyonso mosusu, boníngá na
ngai ezali kati na Klisto.

Elikia na ngai etongami na eloko mosusu te
Bobele Maloba ya boyengebene ya Yesu,
Ntango nyonso zinga-zinga na molimo na ngai
ekei,

Ye akozala elikia pe lisungi na ngai.
195 Bondóki wana epasukaki mokolo wana. Namonaki.
Nakanisaki ete nakufi. Nayokaki kimia moko. Natámbwisaki
miso. Namilobelaki: “Ee, esili.” Denomination ekosunga ngai
na nini, na ntango wana? Ebongiseli ekosunga ngai na nini, na
ntango wana? Ekosengela na ngai kotelema kuna, na móto ya
esambiselo yaNzambe,mpo na kosambisama naLiloba oyo.
196 Ata nasengelaki kozokisa, kogúmba, kokámola, pe kokabola,
bato mingi, kasi nazali na elikia ya kobimisa, kozua mbuma ya
solosolo ya Liloba na Nzambe uta na yango, pe kotonga elimo
mpo na Libela. Ya solo. Tika ete Nzambe ázua yango na maboko
na Ye pe átonga yango na lolenge yamwana ya botosi.

197 Ndenge nini—ndenge nini moto oyo akambami na Molimo
Mosantu akoki kosala likambo ya ndenge wana? To, mwasi oyo
azali na Molimo Mosantu ásala makambo ya ndenge wana? Te.
Azali mosantu. Pe soki Bomoi na Ye ezali kati na yo, okozala
ndenge moko. Okozala mpenza lokola Ye.
198 Yisraele, lokola biso, bakanisaki ete lokola bazalaki
kofúluka na boyokani na bango elongo ná bato mosusu, ete
Nzambe andimaki likambo yango. Sikawa, boyebi, tokanisaka
bongo lelo.
199 Nasololaki na bato moko awa kala mingi te, na hotel,
eleki mwa mikolo, bato minene na makambo ya kosambela. Pe
balobaki na ngai: “Nzambe atalisi polele ete Azali elongo ná
biso. Ee, na mobu eleki, bato babakisamaki, Ndeko Branham,”
nabosani soki na nkámá boni, ndenge wana.
200 Nalobaki: “Yango elakisi ata moke te ete bondimami.” Ah-
ah. Ezali solo. Na mobu eleki, kindúmbá emataki, ebakisamaki
pene na ntuku misato likolo na mokama; yango elakisaki ete
Nzambe andimaki kindúmbá? [Losambo elobi: “Te.”—N.D.E.]
Ah-ah. Ah-ah. Ah-ah. Ya solo. Hah! Maloba wana elongobani
te. Te. Bokoki kosala bongo te. Te, misie. Nzambe akangamaka
na Liloba na Ye. Moto nyonso akokangama ná Liloba na Ye, soki
azali sembo. Malamu.
201 Bakanisaki, lokola basalaki boyokani! Sikawa, awa,
tokokóta mwa moke na makambo ya bokulaka. Ekólo na biso
eboyi Liloba na Nzambe, ndenge Yisraele esalaki. Baboyaki
Liloba na Nzambe, pe bato na bango, ba-nganganzambe na
bango, ná basakoli, pe bongo na bongo, bazalaki kosakola
bolamu mpo na bango. Pe bango…Tokoki kosala lisusu nini
soki kosakola mabe te, mpo ekeseni na Liloba! Akweisami.
“Ekólo na biso monene, oyo tolingaka mingi, etongami likolo
na…kobikela ya biso, ya bankóko na biso.” Boye bózonga na
oyo bango bazalaki na yango. Ah-ah. Ya solo. Iyo.
202 Yisraele ezalaki ekólo monene. Bótala bankóko na bango,
kasi Nzambe alimbisaki bango te. Mobange ya mosakoli ná
libandi wana azalaki kobwákela bango Liloba, pe esalemaki
mpenza bobele lolenge alobaki. Bótánga histoire na bino mpo
na koyeba soki ezali bongo te. Esalemaki mpenza bobele
lolenge alobaki. Pe akweisaki bango, ata bongo, bazalaki wana,
ba-nganganzambe ya bulee, ná bilamba ya bulee, bazalaki
komwangisa oyo; pe bakokaki koningisa loboko te, na ngámbo
oyo to na ngámbo wana, mpo ezalaki eloko moko boye,
momesano to eloko moko bongo.
203 Yesu alobaki: “Bino bouti na tata na bino, zabolo, pe bozali
kosala misala na ye.” Bazuaki Ye, bakweisaki Ye, babákaki Ye na
nzete, pe babomaki Ye. Ya solo mpenza. Nzambe asekwisaki Ye
lisusu. Iyo, misie.

204 Te, bakolinga te. Tokondima Amosa te lelo, ata moke te. Pe
lelo tosili kosala boyokani. Tokómi na oyo tozobenga lelo…
Tokanisi ete Nzambe apesi “iyo”, mpo bibongiseli na biso
ezali komata pe—pe makambo nyonso ezali kotámbola lolenge
yango ezali. Tokanisi ete Nzambe apesi “iyo” na likambo yango.
Boyebi, ba-Protestant babakisami, nabanzi, pene na ba-milió
mibale to misato. Pe ba-Katoliko babakisami na ba-milió ebelé
koleka. Bomoni? Bakanisi ete bandimami na Nzambe, lokola
bazali ba-Katoliko. Ba-Protestant bakanisi ete bandimami na
Nzambe, lokola bazali ba-Protestant. Hah! Ezali bolémá. Ezali
bozóba. Ezali putulú ya ba-atóme. Ezali nkanda na Nzambe nde
ezali kobakisama,mpo na kopanzana. Ya solompenza.

Bóyoka ngai. Nakoyebisa bino Liloba naNkolo. Amen.
205 Bótala biso. Bótala mokili lelo. Bótala ekólo na biso.
Tokoti na O.N.U. Eloko nini ezali kati na yango? Etonga ya
batioli-Nzambe. Pe biso, tozangi ata mpiko ya kopesa nzela na
kosambela liboso ete likita yamasolo na biso ébanda.
206 Natángaki awa te, ete: “Ndenge nini bato mibale bakoki
kotambola soki bayokani te? Nzambe asalaka eloko moko te soki
Amonisi yango te na basali na Ye, basakoli. Ndenge nini bato
mibale bakoki kotambola soki bayokani te?”
207 Nzokande, tozali na ba-Mizilma, ba-Bouddiste, ba-athée,
batioli-Nzambe, bapími, bato ya ndenge na ndenge, kati na
yango. Bokanisi—bokanisi ete Nzambe akoki kofanda kati na
eloko ya ndenge wana?
208 “Ee,” bokoloba, “oyo wana, ee, tosali boyokani ná boyokani.
Tokobátelama na bikólo nyonso yaWesti.”
209 Bango babátelamaki na bikólo nyonso oyo ezingaki bango.
Kasi mosakoli yango alobaki: “Nzambe akoboma bino. Bobele
Nzambe yango mpenza oyo bosalelaka akoboma bino, mpo
na boléma na bino.” Akoloba ndenge moko na ntongo oyo.
Akopamela bango, kobanda na Maison Blanche kino na bilanga
ya babóla. Na ntembe te, akosala yango. Akogángela bango, ná
Liloba na Nzambe. Na ntembe te, akosala yango. Yango nde
lolenge ya mosakoli ya solo.
210 “Bótala biso, mangomba. Oh, tozali lingomba monene
mosantu Katoliko ya Roma!” Na Biblia, elobamaki ete ezali
MWASI YA NDUMBA.
211 “Biso nde bampaka ya batata, mangomba ya Protestant,
tosangáná banso elongo, pe ebengami…esili kobengama Likita
ya Mangomba ya Mokili.” Basi-ya-ndumba ya MWASI YA
NDUMBA, Biblia elobi bongo. Ezali mpenza oyo Yango elobi.
Ha-hah. Ata bongo tokanisaka: “Sikawa mangomba nyonso
ezali kosangana.”
212 Mr. Collins, moninga na ngai, ndeko moko ya Californie, to
kuna na Arizona. Nkombo na-…na yo…Pete, [Ndeko Neville

alobi: “Elmer.”—N.D.E.] Elmer. Nalobaki: “Ee, nabanzi ete
osambelaka namwa losambomokomalamu, ya ba-Metodiste.”
213 Alobaki: “Nabimaki na likambo yango ntango bakotaki na
Likita Ya Mangomba kuna.”
214 Nalobaki: “Nzambe ápambola yo. Ozali kobelema pene na
Bokonzi, ndeko.” Ah-ah. Iyo, misie.
215 Eyambweli, bazotalela likita ná bato, ná mateyo na bango
ya bato, pe bazosundaláká Liloba na Nzambe. Eloko tosengeli
na yango lelo, ezali mosakoli moko ángulumisa Liloba wana na
kati kuna. Yango nde mpenza. Iyo.
216 Bango, bazali komibatelana kati na bango. “Oh, biso
tokotaki. Biso, ba-Pantekotiste, na ntembe te, tokoti na Likita
Ya Mangomba ya Mokili, mpo kuna nde tozali na boyokani
na bandeko. Tokondimisa bango nyonso.” Ezali lokola mwasi
oyo akei na ekalá, mpo na kolangwa elongo ná mobali na ye,
mpo ándimisa ye Nzambe. Lisusu, ezali lokola mobali oyo akei
elongo ná mwasi na ye, mikolo oyo, na ekalá, mpo na kolangwa,
mpo ándimisa ye Nzambe. Bolémá! Tikala mosika na mabelé
ya zabolo.
217 Ntango eloko moko ewangani Liloba wana, natelemelaka
yango. Yango nde esalaka ete nátelemela bibongiseli nyonso,
mpo yango etelemelaka Liloba. Esengeli kosala ete mondimi
nyonso ámiyoka bongo. Ah!

“Ee,” balobaka, “kasi, bókanisa lisusu, tozali na…”
218 Nazali na eteni monene moko ya zulunále, moto moko
atindelaki ngai longwa na Arizona, elobaki lolenge mpaka
Songolo-pakala,mokolo mosusu wana, alobaki: “Pápa Yoane ya
Ntuku Mibale na Mibale,” to ndenge oyo babengaka ye, “azalaki
na…Azali moto malamu. Ye azali bobele moto moko oyo
atikálá kolobela likambo ya komemamangomba na bomoko, ba-
Katoliko ná ba-Protestant, elongo.” Alobaki: “Ntango mosusu
ekokóma namikolo na biso te, kasi, sima namibu zomi namitano
to ntuku mibale, ekosalema.”
219 Namilobelaki: “Moninga, yo mpaka mobimba, ozali
kosakola, kasi oyebi yango te.”
220 “Ntango ekómi mosika koleka ndenge tozokanisa.” Moto
oyo akomelaki ngai yango, akomáki na lokása ya liboso:
“Ntango ekómimosika koleka ndenge tozokanisa.” Ye pe azáláki
koyoka ba-bande. Iyo, misie. Alobaki: “Ntango ekómi mosika
koleka ndenge tozokanisa.” Alobaki: “Ndeko Branham, olobaki
likambo oyo, eleki mibu ebelé, boye te?”
221 Nalobaki: “Na ntembe te.” Iyo, misie. Ekokokisama, mpo
ezali Liloba naNkolo. Esengeli kokokisama.Na ntembe te. Iyo.
222 Balobaka: “Ee, mpaka mosantu oyo, bomoni te ete esengeli
áyeba elokomoko koleka oyowana?” Te,misie. Soki azowangana

Liloba na Nzambe, wana Ezomonana polele ndenge wana,
akokoka te.
223 Etali ngai te ba-pápa boni, basakoli, ná bamosusu oyo
bozali na bango kati na bino. Soki bozali libanda na Liloba,
bozali libanda na Liloba. Ezali solo. Ndenge nini Nzambe
akoki kopambola likambo ya boye, na ntango nyonso oyo bazali
kowangana Liloba mpenza ya Nzambe? Ndenge nini Akoki
kopambola eloko mosusu libanda ya Liloba na Ye, eloko oyo
ekeseni naLiloba naYe?Ndenge nini Akoki kowanganaYango?
224 Ndenge nini okoki kopambola cancer oyo ezali kolia nzoto
na yo? Ndenge nini okoki kopambola si—si—singa ya lótiliki
oyo osimbi, óloba: “Oh, kanga ngai pe tumbá ngai mobimba”?
Ekozala boléma.
225 Ndenge nini Nzambe akoki kopambola eloko oyo
etelemelaka Liloba na Ye? Na bongo, bózonga na Liloba! Ha-
hah.
226 Bino etonga ya batei oyo, lokola ba-mbwa ya bokila, likambo
nini ná bino? Bobimi kuna pe boteki makoki na bino ya bokulutu
mpo na supu ya madesu, mpo na kotambola na Cadillac to
eloko moko bongo, to ndako moko ya monene pe kitoko esika
moko boye, ná losambo monene ya ba-milió-ya-dollar. Ná
biloko nyonso ya ndenge wana, pe botéki makoki na bino ya
bokulutu, pe bokómi na nsóni pe kobanga koteya Liloba na
Nzambe na losambo na bino. Tóloba naino, bozoyoka nsóni te?
Pe ozomibenga mosali, mosakoli na Nzambe, ozoteka makoki na
yo ya bokulutu mpo na biloko moko ya mokili. Okobota nini?
Ndengemoko lokola Esau asalaki. Oh, ezali nsónimpenza!
227 Oh, te! Nzambe ya bulee oyo asénzelaka Liloba na Ye, mpo
na kotatola Yango, akoki kopambola te eloko oyo etelemelaka
Liloba naYe. Sikawa bóyoka.Nayebi ete nakomi kolekisa ntango
mwa moke, pe ntango mosusu nazali kopesa bino eloko moko
ya mpasi mpo na kondima. Kasi, bótala, nalingi kotuna bino
likambo moko. Ndenge nini Nzambe ya bulee, Oyo asakolaki
Liloba na Ye pe alobaki: “Sikawa, Likolo mpe nse ekoleka, kasi
Yango ekoleka te, ata Liloba na Yango moko te,” sikawa ndenge
nini Akoki kozua eloko oyo ekeseni na Yango pe kopambola
yango? Ndenge nini Akokaki kosala yango? Bótala. Amitalisaka
polele, Ye moko. Atatolaka Liloba na Ye. Alobaka oyo ezali
sembo, na motángo ya bandimi te.
228 Bótala Moaba. Moaba pe azalaki na Liloba na Ye, Moaba.
Yisraele azalaki na Liloba na Ye; pe Moaba azalaki na lolenge ya
kosambela, ná Liloba na Ye. Bapesaki mbeka nsambo, ngombe
mibali ya peto, likolo na bitumbelo nsambo;motángo ya kobonga
be, mbeka ya kobonga be. Bongo, lisusu pe, azuaki mpate mobali
nsambo, kotalisa ete bazalaki kondima na boyei ya Mwana
na Nzambe, pe bapesaki yango mbeka kuna likolo, elongo
ná epískópo mokonzi. Bato na bango nyonso ya lokumu, ba-

nganganzambe na bango nyonso ná ba-nganganzambe bakonzi,
baoyo nyonso mosusu, bazalaki kuna, ná bakonzi na bango, pe
mikonzi-ya-mboka, ná bamosusu, pe bapesaki mbeka yango na
lolenge ya kosambelampenza,mpo na kotelemela Yisraele.
229 Pe Yisraele ezalaki kuna na nsé, bazalaki komonana lokola
mwa etónga ya batomboki. Kasi eloko nini ezalaki elongo na
Yisraele? Nzambe azalaki kati na mayangani na bango. Azalaki
komitatola Yemoko, ete Azalaki elongo ná bango. Bomoni?
230 Etali te ba-mpaka boni bazalaki na bango, ba-pápa, to ba-
nani mosusu, Nzambe akoki kozala elongo ná bango te, kino
Ámitalisa Ye moko elongo ná bango. Kasi ntango nyonso oyo
bazali libanda na Liloba na Ye, pe bazowangana Liloba na Ye,
ndenge nini Akoki kozala elongo ná bango? Bilembo moko te ya
Nzambe na bomoi kati na bango.
231 Ndenge nini Nzambe akoki kozala na O.N.U., ntango bato
mibale bakoki kotámbola te kozanga báyokana?
232 Sikawa, bótala awa. Ezali na oyo emibengi Lingomba ya
Klisto, esangani ná ba-Pantekotiste. Ba-Pantekotiste balobaka
ete bandimaka minoko na sika. Bandimaka ete ndángá ya
Molimo Mosantu, ezali koloba minoko na sika. Balobaka ete
bandimaka oyo, oyo wana, pe oyo mosusu. Bandimaka bilembo
pe bikamwa. Lingomba ya Klisto esekaka bango, elobaki: “Bino
etonga ya baínga! Wana ezalaki na ntango ya kala.” Ndenge
nini bato mibale bakoki kotámbola elongo soki bayokani te?
Kasi basanganaki elongo. Bazali kosala nini? Bazali koluka
kobatelama bamoko na bamosusu. Bótikamakambo ya boye!
233 Kobatelama na ngai ezali kati na Klisto pe kati na Liloba na
Ye, mpamba te Liloba na Ye ezali Yemoko. Ezali solo.

Bilembomoko te yaNzambe na bomoi, atamoke te.
234 Yango nde likambo Yesu alobaki: “Soki Nazali kotalisa
Liloba polele te, na boye bóndima Yango te. Soki Nzambe azali
koloba pe kosakola na nzela na Ngai te, koloba na nzela na Ngai
pe kosala na nzela na Ngai te makambo oyo Masiya asengeli
kosala, na boye, bóndima Ngai te.”
235 Bongo, moto moko áloba ete azali mosakoli oyo atindami
na Nzambe, pe áwangana Liloba? Nzambe áyoka mawa na
makambo ya boye! Ndenge nini Nzambe akoki kosala likambo
ya boye?
236 Botika nátuna motuna, nátuna naino likambo oyo sikawa.
Na—nayebi te ntango nini nakosolola na bino lisusu. Oyo
wana etali Nzambe. Ngai nazali bobele kobomba Bilei, ndenge
Ayebisaki ngai na emononeli yango, na ntango wana, kotia
Yango na bingóngóló.
237 Bokoki kotuna ngai: “Ndenge nini Amosa akokaki komona
liboso likambo nini ekokómela bango?” Ee, ezalaki komonana
malamu.

238 Bótala. Sikawa bótala naino. Sikawa, bóyoka na bokebi
sikawa. Mpo, nyonso Oyo ezali kotiama na bande, pe Ezali
kokende, Ekokende na mokili mobimba. Bomoni? Sikawa,
ndenge nini…Bótala naino.
239 Yisraele ezalaki kuna. Biteyelo ya likindo na bango ekómaki
malamu koleka ndenge ezalaki liboso. Moto moko te azalaki
kotungisa bango. Bazalaki na ba-losambo na bango moko.
Moto moko te azalaki koloba: “Bokoki kokumbamela Yawe
te.” “Bókende liboso,” elobaki bikólo ya bapakano yango,
“kokumbamela. Tozali na boyokani, bamoko na bamosusu.”
240 Mosakoli yango amonaki koleka oyo wana. Bomoni?
Pelamoko pemosakoli ya lelo, akomona koleka yango. Bomoni?
241 “Bókende liboso.” Pe Yisraele elobaki: “Ee, tólia, tómela,
pe tósepela.” Na bongo, basangisaki etónga ya bato elongo pe
bamisalelaki bindimeli, bibongiseli, ba-denomination pe bongo
na bongo, pe babongisaki yango nyonso. Pe basi na bango
bazalaki kobika na bomengo pe na masumu kuna. Moninga,
batelenganaki bisika ya milángwa pe nyonso wana, bilamba
pene na bolumbu, ná mwa ba-jupe lokola ya soie. Soki bosílá
kotánga ba—ba-histoire ya mikolo wana, lolenge bazalaki, oh,
pene na moko likolo na misato ezalaki mabe, lokola lelo. Kasi
bongo mpenza te, ata bongo, mpo bakokaki te. Iyo. Lolenge
bazalaki kobika pe kokóba kosálasála ndenge wana; ná bakonzi,
ná ba-nganganzambe ná bato nyonso mosusu.
242 Yesu alobaki: “Bozali kokota na ba-ndako ya basi bakúfélá
mibali, bino bakosi.” Alobaki bongo. Ná makambo nyonso oyo
bazalaki kosala.
243 Mosakoli yango atelemaki wana, azalaki kotala ekólo yango
kuna na nse, ndenge wana, kokamwa te ndenge motema na ye
epasukaki, lokola ébima. Iyo, misie.
244 Sikawa, bokoloba: “Ndenge nini ayebaki likambo oyo
elingaki kosalema? Ndenge nini akokaki komona yango liboso?
Ndenge nini?” Nyonso ezalaki komonana malamu. Ee, bazalaki
na bilei mingi. Bazalaki na bilamba mingi. Bango, bazalaki na
ba-losambo minene na bango. Bazali kofúluka. Balóní mbongo
bipai na bipai, bomengo.Mabína na balabala, makambo ya nsóni
pe nyonso wana, pe makambo nyonso ezali kotambola malamu.
Kaka lokola Amerika lelo. Television etóndi namaseki ya bosoto,
basi bazali pene bolumbu, pe nyonsowana. Nyonso ozali komona
ezali bobele mbindo pe masumu. Ozali na ntina ya kotala
television te, fungólá bobele miso, tálá bisika nyonso. Bilenge
basi, bilenge mibali, mibali, basi; bazali komela makáyá, komela
masanga. Ba-Jezabele yango bazomibenga Baklisto. Milimo
mabe ya mbindo, bazomibenga Metodiste, Batiste, Presbiterien,
Katoliko pe ba-Pantekotiste. Ah-ah. Ah-ah.

Kokamwa te ndenge ekómisaki miso na ye mike, ntango
atalaki. Hah! Ezali solo.

245 “Nyonso ezali komonana malamu. Ndenge nini bokoki
kobikisa yango? Soki tokosala…Ndenge nini? Ndenge nini?
Bótala naino. Ee, biso—biso tozali na bato milió koleka. To—
tozali na…Biso…Ba-ndako na biso ezali, oh, ba-losambo na
biso ezali minenempenza, tosengeli kotonga ba-losambo ya sika.
Ee, tokómi mpenza na mbongo mingi, toyebi te nini kosala ná
yango. Ee, biso touti kotonga bisika ya malamu koleka na—na
ekólo. Ba-losambo ya minene koleka oyo ekoki kozala, biso nde
ba-nkólo na yango. Pe tozali naino na mbongo mingi. Bokanisi
te ete Nzambe asili kopambola biso?” Te. Bozali libanda na
Liloba na Ye.
246 “Pe, Ndeko Branham, olingi koloba ete Nzambe akobebisa
nyonso oyo?” Iyo, moko na moko na yango.

“Oyebi yango ndenge nini?” Amosa, oyebaki yango ndenge
nini?
247 Ezali kaka lokola monganga oyo azali kokundola bokono.
Ntango amoni bokono oyo ezali na mobeli, akoyeba likambo nini
kosala. Ayebi likambo oyo mobeli azali na yango. Ayebi mosika
boni yango ekómi. Pe ayebi likambo nini ekosalema. Wana nde
lolenge ná mosakoli, mosakoli ya solo, ntango azomona. Etali
ngai te nini ozali kosala. Ntango amoni lisumu kopusana, ezali
cancer oyo ezali kolia nzoto. Pe epusani mpenza mingi, kati na
ba-Pantekotiste ná bamosusu nyonso batikali, ekoki kozonga
sima te. Epusani makasi mingi mpenza. Bakokufa.
248 Ezali bongo nde Amosa akokaki kokundola bokono yango.
Akundolaki yango na nzela ya Liloba na Nzambe. Ezali bongo
nde mo-…mosakoli ya solo akundolaka elembo ya bokono,
pe alobaka na basi yango: “Bómeka ata moke te kokende
na Kosambisama ná suki bakátá, na ntango boyebi malamu
koleka wana.” Alobaka na bino mibali, bino nyonso oyo botikali,
pe bino batei oyo bowanganaka Liloba, pe bozali na lolenge
ya kosambela, kasi bozali komikotisa na bibongiseli, mpo
na kokíma likambo yango, na ntango oyo boyebi malamu
koleka wana. Botángaka Liloba yango moko oyo basakoli ya
solo batángaka. Bokundoli ya bokono yango, elobaki: “Kufa!
Bokabwani!” Ezali kaka lokola monganga mpenza, ayebi
bokono yango. Ayebi bilembo ya bokono yango.
249 Bótala ekólo oyo. Ntango bolobaka: “Ba-Pantekotiste,
basili.” Na ntango, bakopesa yo ata nzela ya koya na losambo
te, mpo oteyaka basi makambo oyo etali suki bakátá, pe Biblia
ekweisaka likambo yango. Babángaka ete óloba likambo moko
na ntina na…
250 Mokolo mosusu awa, nazalaki kobongisa mwa mayangani,
Roy Borders moto azalaki kobongisa yango, na Côte Ouest,
bakutanisaki ye, ná lisanga moko ya batei, bazalaki, oh, nabanzi
pene na ntuku minei to ntuku mitano, esika nasáláká liyangani
moko ya monene. Balobaki: “Mr. Borders, nalingi kotuna yo

likambo moko.” Alobaki: “Ezali ya solo ete Ndeko Branham
asalelakaNkombo naNkolo YesuKlistompo na kobatisa?”
251 Mr. Borders, moto ya lokumu mingi, ndenge boyebi Ndeko
Borders ya awa. Alobaki: “Ba-misie,” alobaki, “NdekoBranham,
ntango abimaka, na mayangani kuna, lokola oyo,” alobaki,
“ateyaka te. Akendeke liboso kobondela mpo na babeli na bino.
Yango nde pene na nyonso oyo ye asálaka.”
252 Alobaki: “Wana ezali likambo oyo natuni yo te,” elobaki
mokengeli mokonzi. “Asálaka bongo?” Sikawa, bazalaki na
ba-bande. Bayebi. Alobaki: “Abatisaka na Nkombo na Yesu
Klisto?”
253 Alobaki: “Iyo, na losambo na ye moko. Nde esika bobele
moko oyo ye abátisaka, na losambo na yemoko.”
254 Alobaki: “Esili. Yango nde nyonso nalingi koyeba. Tozali
na mposa na ye te. Tolingi lipéngwa wana te katikati na bato
na biso.”
255 Pe mokolo mosusu wana, ntango moninga na ngai malamu,
Ed Daulton, azuaki mokanda kouta na lingomba Batiste.
Alobaki: “Tobengani yo na lisanga ya ba-Batiste, mpo okoti na
lipéngwa ya kozua libatisi na Nkombo na Yesu.”
256 Nasepeli kozwa ngámbo elongo ná Polo: “Kokokana na
lolenge oyo mokili ebengaka lipéngwa, lolenge wana nde
nakumbamelaka Nzambe, mpo ezali Liloba na Ye.” Iyo, misie.
Iyo. Oh, na ntembe te.
257 Monganga akundolaka bokono. Amonaka esika yango ezali.
Mosakoli ya solo akundolaka bokono, na nzela ya Liloba.
Asalaka nini? Monganga akundolaka bokono na nzela ya
bilembo na yango. Ezali solo? [Losambo balobi: “Amen.”—
N.D.E.] Atalaka bilembo pe amonaka likambo oyo ezali
kotambola te ná mobeli. Ayebaka soki bokono yango epusani, pe
alobaka: “Likambo ya kosala ezali lisusu te.”
258 Mosakoli ya solo azuaka Liloba na Nzambe pe akundolaka
ba-bokono yango, akotisaka Nkisi kati na yango. Pe bato
bazongiselaka ye Yango na elongi. Likambo nini ekosalema?
Kufa, esili; bato balingi bisengo, etonga ya bakosi, ya balandi-
mokili! Kasi wana nde lolenge ya mosakoli ya solo. Bomoni?
Oh! la la!
259 Amonaka bokono yango. Amonaki ete batangwaki mosika
na Liloba. Amonaki Liloba. Pe ayebaki mbano oyo ezalaki koya.
Amonaki bomengo bazalaki kobika kati na yango, amonaki
lolenge oyo basi yango bazalaki kobika. Amonaki lolenge ba-
nganganzambe bazalaki kosala, ndenge batangwaki mosika na
kokumbamela ya solo ya Nzambe, ná makambo ya ndenge
wana. Wana nde, azuaki—azuaki eyano. Alobaki: “Nzambe oyo
bolobaka ete bosalelaka nde akoboma bino.”

“Mpo na nini?”

260 “Botosi Mibeko na Ngai te.” Kasi ata bongo, bakanisaki ete
basalaki yango. Nauti kotánga yango awa, boye te? Molongo ya
2, ya 4…mokapo ya 2, molongo ya 4: “Mpo Naponaki bino mpo
bózala…Kati na mabota nyonso ya mokili, Naponaki bino, kasi
boboyi kotambola kokokana naMibeko naNgai.” Bokanisi…
261 Mwamosakoli ya libandi wana, atelemaki wana, námandefu
ya pembe; ná miso na ye motane, ékopela móto; ntango azalaki
kosolola na etonga ya ba-nganganzambe wana pe nyonso wana,
alobaki: “Nzambe oyo bino, bakosi, bokósaka lokola bozali
kosalela, Nzambe yango akoboma bino.” Bokanisi ete alingaki
kozua lisungi na bango? Hah! Alobaki…Oh! la la! Ye, bómeka
ye lelo mpo bóyeba soki akozua yango. Te. Kasi akosala nini?
Wana ezali lolenge ya mosakoli ya solo. Azalaki na Liloba.
Ayebaki eloko nini Yango ezalaki.

Lokola Mika ya kala…
262 Bebé moke oyo nabulisaki, natiki makambo mosusu
pembeni, eleki mwaminíti, mpo nakómi kowela ntango.
263 Kasi, Mika, ntango atelemaki liboso na Akaba, atalaki
bango. Ayebaki Liloba. Mika alobelaki bango Liloba. Mpo na
nini? Mika akokanisaki emononeli na ye, Malakisi na ye, ná
Liloba na Nzambe. Pe amonaki ete Mateyo na ye ná Liloba
ezalakimotindomoko.Mpo, Liloba elobaki ete AkolakelaAkaba
mabe, pe Akosala ete ba-mbwa bálémbola makila na ye. Yango
nde likambo oyo Liloba elobaki.
264 Na bongo, Mika azuaki emononeli. Ezali, azalaki mosakoli.
“Tótala Liloba nini ekoya epai na ngai.” Pe abondelaki: “ENkolo
Nzambe, nasengeli kosala nini? Nasengeli koloba nini na etonga
ya batei oyo bazali awa? Tálá bibongiseli nyonso oyo. Bango
nyonso na ekólo basangani mpo na kotelemela ngai, Nkolo. Tala
ngai oyo natelemi liboso yamokonzi. Nasengeli koloba nini?”
265 Pe akotaki na emononeli. Alobaki: “Kende liboso. Kende.”
Alobaki: “Kasi namoni Yisraele kopalangana, lokola ba-mpate
oyo bazangi mobateli.” Iyo.
266 Mo—mokengeli mokonzi wana ayaki pe abetaki ye na
monoko, pe alobaki: “Esika nini Liloba na Nzambe, Molimo
na Nzambe ekendeki, ntango Ebimaki kati na ngai?” Ebimaki
kati na ye?
267 Boyebi likambo nini Nzambe alobaki? Apesaki molimomabe
moko nzela ya kokita kuna pe kokota kati na bango, mpo
bakendeki mosika na Liloba, mpo na kobanda.
268 Biblia elobi: “Soki baboyi kondima Liloba, Akopesa bango
nguya ya kopéngwa, mpo bándima lokuta, pe bákweisama na
yango.” Yango nde mpenza likambo oyo bibongiseli oyo ná
bato ya ekólo oyo bazali kosala lelo, kondima lokuta, mpo
bákweisama na yango. “Mpo Nkombo mosusu ezali te, oyo

epesami na nse na Lola, oyo bosengeli kobika na nzela na yango.”
Bómikokanisa, bino bibongiseli pe bongo na bongo. Iyo.
269 Sikawa, Eloko nini baoyomosusu basalaki…?…Eloko nini
basakoli mosusu oyo bazalaki kotala? Bazalaki basakoli. Iyo,
misie. Bazalaki basakoli. Kasi soki bátélemaka pe bátalaka na
bokebi lisakoli na bango kokokana ná Liloba!
270 Soki ba-Metodiste bakolinga kotelema lelo pe bátala na
bokebi lisakoli na bango, bakomwangisela moto mosusu mai
te. Bakoyamba Molimo Mosantu. Bakobatisa bato nyonso na
kozindisa bango na mai, na Nkombo na Yesu Klisto. Soki ba-
Assemblée de Dieu bakolinga kotélema lelo pe bátala lisakoli na
bango, bakozonga na Liloba. Soki ba-Unitaire, lelo, bakolinga
kotélema pe kotala na bokebi lisakoli na bango, bakozonga
na Liloba.
271 Kasi, bomoni, soki basakoli yango bátélemakampo na kotala
na bokebi lisakoli na bango! Babánzaki-banzaki nde. Balobaki:
“Ezali ya biso. Boye tokomata kuna na Ramoth-Galade mpo
na kokamata yango, mpo ezali ya biso. Yoswa moto apesaki
biso yango.”

Kasi Mika alobaki: “Ezali koyókanamalamu.”
272 Kasi nde oyo yango ezali. Bozali na ntina ya kobánzabanza
te. Bosengeli kondima likambo oyo Nzambe alobi. Bóbánzaka
eloko moko te.
273 Boni soki Abraham ábanzaki-banzaki? Ndenge nini alingaki
kotika ekólo na ye? Ndenge nini, na mibu mokama, alingaki
kokoba kopesa Nzambe masanzoli, pe balingaki kobota mwana
na nzela na Sárá, pe ye ná mibu ntuku libwa?

Bwakamabánzo mosika. Yo ndima kaka.
274 Soki otiki zabolo kolobela yo: “Oyebi, Ndeko Branham azali
bobele mokosi.”
275 “Sikawa, názela naino, tika nátala soki azali bongo. Tótala
soki malakisi na ye ezali malamu. Tika názonga na Biblia.” Te,
kokende te…Akotika yo kosala yango te. Te, te. Bomoni?
276 Kasi akoloba likambo moko ya mabe na ntina na ngai, akoki
pe kozala na ndingisa ya kosala yango, na sima, ekokóba koyela
yo na makanisi, okotéléma pe obandi kobánza: “Iyo. Asengelaki
kosala likambo oyo te. Asengelaki kosala likamba wana te.”
Okobanda kotala ngai, ee, okomona ebele namakambo.
277 Okokaki pe kobanda kotala Nkolo Yesu. Okoki pe komona
ebele na makambo. Bótala Ye, mwa moke. Nakozua moko
na moko na bino lokola motei. Sikawa tóbósana ete Azaláká
na mokili. Bótala Mwana mobali moko, oyo, eyebani, na
ekólo mobimba, ete Azali Mwana ma—makango. Mama na Ye
akumbaki zemi na Ye liboso ábalana na tata na Ye. Eyebani.
(Sikawa, bazali kotala Liloba te: “Mongondo akokumba
zemi.”) Bazolanda bobele makambo oyo bazali koyoka, bomoni,

“Mwana makango.” Balobaki na Ye te ete Abótamaki na lisumu,
kasi azali koluka koteya bango? Nazo…Bomoni?
278 Pe bótala makambo oyo Azalaki kosala. Azalaki mpenza
kobuka mangomba nyonso oyo ezalaki na ekólo. Ezalaki
solo? [Losambo balobi: “Amen.”—N.D.E.] Bibongiseli pe nyonso
mosusu wana.
279 Azalaki nani? “BobeleMwanamobali moko boye, yamukolo,
akendeke bipai na bipai, ndenge wana, elenge Mobali, azángá
denomination. Yebisa ngai losambo nini Osambelaka. Tata na Yo
nani? Olobaka Yosefe azali tata na Yo te?”

“Yosefe azali tata na Ngai te,” Azalaki koloba.

“Ee, nani nde Tata na Yo?”

“Nzambe nde Tata na Ngai.”
280 “Ee, Yo ozali fanatik! Yango nde mpenza oyo Yo ozali. Yo,
ozaliMoto, pe Ozali koloba eteNzambe azali Tata na Yo?”
281 Soki bátalaka na bokebi likambo yango na nzela ya Liloba!
Aleluya. Bozali komona likambo yango te? Liloba esengelaki
kokóma nzoto. Batalaki na bokebi te emononeli na bango ná
Liloba. Ezali bongo.
282 Wana nde ezali likambo lelo. Bozotala na bokebi te
bimononeli na bino ná…lisakoli na—na bino pemateyo na bino,
ná Liloba na Nzambe. Moto moko ámeka koyebisa bino Solo,
bongo bokokamatana ná bango, kaka lokola Amosa alingaki,
Amosa asalaki. Bozali kosala ndenge moko.
283 Sikawa bótala naino. Azali na lolenge wana. Sikawa,
bolingaki kokweisa Ye, ntango mosusu, ezali solo, soki
bozongaki kotala Liloba te. Bazali kosala ndenge moko. Bazali
kokweisa Ye lelo.
284 Bongo bino basi, ya awa pe awa, iyo, mpo na nini bozotala
na bokebi te likanisi na bino ya kokata suki ná Liloba, mpo na
koyeba soki Yango elobi nini? Bomoni? Mpo na nini bozali kosala
makambo yango te?
285 Mpo na nini bozotala na bokebi te libatisi na bino, ya
“Tata, Mwana, Molimo Mosantu,” ndenge “bosatu bosantu”
wana ya lokuta ebengamaka, oyo ezali eloko moko te na mokili
bobele misala misato ya Nzambe moko, bibiangelo? “Tata” ezali
nkombo te. Eloko moko lokola nkombo ya “Tata, Mwana, pe
Molimo Mosantu” ezalaka te.
286 Nkombo ya Tata, Mwana pe Molimo Mosantu, elingi koloba
“Nkolo Yesu Klisto.” Bótala na bokebi libatisi na bino ná lolenge
oyo bato nyonso bazuaki libatisi na Biblia. Soki bótalaki na
bokebi makanisi na bino ná Liloba, bo—bolingaki kozonga pe
kozua libatisi na Nkombo na “Nkolo YesuKlisto.”

287 Yango nde Polo ayebisaki bango básala. Pe alobaki: “Soki
moto mosusu atei likambo oyo ekeseni, tika ete—tika ete
álakelamamabe, ata sokiMwanjemoko akiti na nse.”
288 Boyebi, mbala mingi, Banje bakitaka na nse. Ah, moninga na
ngai, ba-Pantekotiste badundaka yango nyonso!
289 Bongo likambo nini esalemaki ntango Santu Martin azalaki
kuna, pe tala moto moko monene ya kongenga atelemaki
liboso na ye?
290 Azalaki moto oyo azalaki kobatisa na Nkombo na Yesu, oyo
andimelaki Molimo Mosantu, pe azalaki kotósa Liloba! Baroma
babenganaki ye, pe basalaki na ye nyonso balingaki, koluka
kopesa ye biyambweli pe mateyo na bango ya bato. Moto yango
atelemaki ngwi na Liloba.
291 Mokolo moko, na nguya na ye, milimo mabe bayaki epai na
yempo na komeka kosolola na ye. Azalaki koyoka bango te.
292 Mokolo moko, Satana ayaki ndenge wana, lokola Klisto,
ná motóle, alataki sapáto ya wolo, atelemaki wana pe
alobaki: “Ozali…” Lotótó ya móto ezingaki ye. Alobaki:
“Ozali lisusu koyeba ngai te, Martin? Ngai nde Nkolo na yo.
Kumbamela ngai.”

Martin atalaki ye. “Eloko moko ezali kotambola malamu
te, wana.”
293 Alobaki: “Martin, ozoyeba ngai te?” Alobaki: “Ngai nde
Nkolo pe Mobikisi na yo.” Alobaki: “Kumbamela ngai.” Alobaki
yango mbala misato.
294 Martin atambwisaki miso. Amonaki, Klisto akolatisama
motóle na bato na Ye, na Boyei. Akolata sapáto ya wolo te.
Alobaki: “Kende mosika na ngai, Satana.”

Moninga, ba-Pantekotiste balingaki komela likambo yango
mobimba, boye te? “Moninga, Mwanje moko ákongenga na pole
makasi!”
295 Mwasi moko autaki na Chicago, esika nazali kokende,
alobaki: “Ndeko Branham, batei kuna balobaki soki Mwanje
na Nkolo moto ayebisaki yo óbatisa na Nkombo na Yesu,
bakondima yango. Kasi wana ezali likanisi na yomoko?”
296 Nalobaki: “Soki Mwanje na Nkolo alobi likambo oyo ekeseni
na Yango, ekozalaMwanje na Nkolo te.” Bomoni?
297 Soki Mwanje moko alobi likambo oyo ekeseni na Liloba oyo,
tika ete ézala lokuta. Pe soki motomoko ayebisi bino, motindami
longwa na Nzambe, alobi ete atindami na Nzambe, pe alobi na
bino: “Ezali malamu kobatisama na nkombo ya ‘Tata, Mwana,
MolimoMosantu,’” tika ete ázala moto na lokuta.
298 Soki moto ayebisi yo: “Ezali mabe te mpo na yo, kokata
suki, pe makambo ya ndenge wana; ete bosengeli kolata ekoti na
losambo, bonnet, ‘lokola ezipelo,’” tika ete ázalamoto na lokuta.

299 Liloba na Nzambe, ezali Solo. Makambo nyonso oyo
etelemelaka Liloba, tika ete ézala lokuta. Liloba nde ezali Solo.
Ekoumela.
300 Yango wana Mika akokaki koyeba ete lisakoli na ye eutaki
na Nzambe, mpo elongobanaki ná Liloba na Nzambe. Iyo, misie.
Emononeli na ye ekokanaki ndengemoko náLiloba naNzambe.
301 Oh, soki Amosa azalaki awa, alingaki kokangama ná Liloba.
Ezali solo. Kasi, bomoni, kókósó ná biso lelo, ezali ndenge
ezalaki ná bango. Nalingi kosilisa. Kókósó ná biso, ezali ndenge
ezalaki ná bango. Balakisamaki libanda na Mobóko. Yesu
alobaki: “Bokomisi Liloba na Nzambe na nguya moko te na
mimesano na bino.” Ná libatisi wana ya lokuta! Elembo wana ya
lokuta ya kozua Molimo Mosantu! Bamosusu balobaki: “Kopesa
mbote ya loboko.” Bamosusu balobaki: “Koloba minoko na
sika.” Nasílá koyoka milimo mabe koloba minoko na sika, pe
kopesana mbote ya loboko. Iyo, misie. Ezali elembo na Yango
te. Sikawa, makambo nyonso oyo ya ndenge wana, makambo
nyonsowana, bomoni, bobimi libanda na Liloba naNzambempo
na koteya mimesano wana. Ezali solo.

Sikawa, alingaki, asengelaki kozongisa bino na Liloba.
302 Kasi tozali na, balakisi na biso ya lelo basili kolakisa bato
makambo libanda na Mobóko ya Liloba na Nzambe. Sikawa
bóyoka malamu.
303 Yango nde likambo basalaki kuna. Yango nde likambo
Amosa azalaki koyebisa bango. “Nzambe oyo bolobaka ete
boyebi, Ye Moto akoboma bino.”
304 Sikawa, tolakisaki bango libanda na (nini?) Mobóko ya
“Kondima oyo epesamelaki batata ya Pantekote mbala moko
mpo na libela,” iyo, Biblia. Balakisaki epóngelo ya lokuta!
Balakisaki libatisi ya lokuta! Nyonso, lokuta, lokuta, lokuta,
kokabwana ná oyo ya Ebandeli.
305 Bondimi yango te? Bózonga na Biblia, pe bózua “epóngelo”
na bino, pe bózua “Tata, Mwana, Molimo Mosantu” na bino,
“komwangisa mai,” ná makambo nyonso wana, pe bózonga mpo
na koyeba soki ezali na Makomi. Wana nde lolenge yango.
Koyeba soki etelemi na Mobóko. Bomoni? Bazali libanda na
Mobóko.
306 Pe, Polo alobaki ete…Biblia—Biblia elobi ete li—li…ete:
“Lingomba ya Nzambe etongami likolo na Malakisi ya bantóma
ná basakoli.” Basakoli ná bantóma basengeli kozala ndenge
moko. Na ntembe te.
307 Nini? Tokendeki mosika naMobóko yango ya Liloba, tokómá
na miboko ya ba-denominations.
308 Bóyoka sikawa. Nazali kosilisa. Bólata biyokeli na bino ya
molimo sikawa. Bóyoka.

309 Tokendeki mosika ya Mobóko ya Liloba, pe tokómá na
mobóko ya denomination. Nakoki kolobela yango ntango boni?
Ngonga misato mosusu. Mosika ya Mobóko ya Liloba, kino na
moboko ya bisengo ya mokili, makambo ya mokili, makambo
ya nsóni ekoti na lingomba. Libanda na Liloba, kino na
bindimeli. Yango ekozua ngai mpóso misato mpo na koteya
yango nyonso, ndambo na yango, kolobela makambo minei
wana mpenza. Libanda na Liloba, kino na denomination, liloba
ya denomination. Kaka na ntango oyo li—lingomba ekómi
denomination, ebimi libanda na Lilobambalamoko.
310 Likambo ya kosala ezali bobele moko. Kozonga mpenza
esika ebimaki libanda, bongo kobandela lisusu. Kozonga na
Liloba. Ya solo. Kobongola motema elingi koloba “kokende,
kobaluka, kopesamokongo.”Ozokende nzela yamabe.Malamu.
311 Denomination ya bisengo. Ebongiseli ya mokil-…Mo—
mobóko, nalingi koloba, ya—ya bisengo, mobóko ya makambo
yamokili, mobóko ya bindimeli. Pe nyonsowana, elongo, ebotaki
libebi ya makambo ya nsóni, libebi ya molimo.
312 Lokola ye azalaki mosakoli ya solo, alingaki komona kati na
biso kaka mpenza makambo oyo amonaki kati na bango. Soki
azalaki awa, na etumbelo oyo lelo, pe ngai nalobaki: “Ndeko
Amosa, mosakoli monene ya Nzambe, obangaka te, yaka kozua
esika na ngai,” alingaki koteya Liloba oyo. Asengelaki kosala
yango. Azali mosakoli. Malamu. Alingaki koteya Yango kaka
mpenza ndenge Ekomami, kaka makambo oyo tozali koloba
sikawa. Malamu. Alingaki komona kati na bango makambo oyo
amoni kati na biso, kokweya namakambo ya nsóni.
313 Bótala naino, baninga. Bato boni bazali awa na losambo
oyo sikawa, bamoni ete mokili ekwei na makambo ya nsóni?
[Losambo balobi: “Amen.”—N.D.E.] Ee, toyebi ete ezali bongo.
Likambo yango ezali nini? Ezali nde libanda na Liloba. Ya solo.
Malamu.
314 Amosa atikálá kopamela bokulaka te. Bomonaki ye malamu
awa, ntango bokotanga yango na ngonga bokokóma na ndako?
Atikálá kopamela bokulaka te, apamelaki lingomba, mpo
eponaki bokulaka ya ndenge wana. Hum!
315 Bino baí-politiki, bótika nákotisa yangompenza kati na bino
mwa moke, awa pe na mokili mobimba, esika yango ekokende.
Lingomba nde eponaki eloko lokola Yelobama. Nazomituna soki
bino, biso, tosili kosala likambo yango moko te? Tóloba ete ezali
bokulaka ya malamu; bokulaka ekoki kotonga ndako likolo na
libanga te, na ntango oyo bato baponi ndako likolo na zélo. Boye
te? Bóloba te: “Bokulaka na biso! Bokulaka na biso!” Ezali bino
nde, ekólo. Ezali bato. Ndenge nini tokoki…
316 Motei moko alobaki na ngai, alobaki: “Ndeko Branham,”
alobaki, “tala. Nayebi ete olóngi na likambo Yango. Kasi,”
alobaki, “soki natei Yango, denomination na ngai ekobwaka

ngai libanda, bandimi na ngai bakobengana ngai na lingomba.”
Alobaki: “Nakotikálá koteya liteyamosusu te.”

Nalobaki: “Teya Yango, ata bongo.” Iyo, misie.
317 Ezali Liloba na Nzambe. Ezali mokumba na yo. Soki ozali
mosakoli ya Nzambe, ya solo, okokangama na Liloba. Soki te,
okokangama na denomination na yo. Etali esika nini yo oúti.
318 Bótala. Te, misie. Tokoki kotonga te, bokulaka ekoki kotonga
ndako likolo na Libanga yamakasi te, na ntango oyo bato baponi
ndako ya bisengo likolo na zelo ya kozindisa.
319 Bótala makambo tolingaka. Sikawa, tózua bobele miníti
moko sikawa. Nazolikya ete nazolembisa bino te. [Losambo
balobi: “Te.”—N.D.E.] Kasi tótala, mwa moke, makambo oyo
tolingaka. Nakoki kotia maloba oyo pembeni te, lokasa oyo.
Bótala makambo oyo tolingaka.
320 Bótala television na biso. Yango nde likambo oyo tolingaka.
Tolingaka bato-ya-maséki oyo bazalaka wana mpo na kobeta
masolo ya kosekisa ya bosoto ya ndenge nyonso, pe totikalaka
na ndako esika ya kokende na liyangani ya mabondeli mokolo ya
misato na mpokwa, to motei akobimisa bato noki, mpo bakende
kotala yango; mwasi moko ya bomoi ya mbindo, oyo abálá mbala
mitano to motoba, mwasi ya ndumba, oyo azobeta masolo ya
kosekisa ya bosoto, alati na ndenge ya sexy, pe azosala bisalela
na ndenge nionso. Pe bolingaka yango koleka ndako na Nzambe,
ékotalisa lolenge yamolimo oyo ezali kati na bino.
321 Biso nde topesaka yango nzela. Biso, bato, soki bato ya ekólo
oyo bakomi mikanda na bokulaka na biso, tóloba mikanda milió
mokámá ekómeli bokulaka wana mbala moko: “Bópekisa ba-
emission ya bosoto wana,” ekosengela na bango kosala yango.
Biso tozali bai-mboka. Kasi biso, bai-mboka, tolingaka bosoto,
boye, yango nde tozali kozua.
322 Bótala ba-emission ya radio. Oh! la la! Bakomisi Libanga Na
Bileko loyembo ya twist. Hah-hah. Ekulusu Ya Kala bakómisi
yango ya swing, bakómi kobinela yango na rock-and-roll.
EkulusuYaKala, iyo, ya solo, na ba-radio pe ba-televizió na biso.
Makambo nyonso…Bókamata awa, kala mingi te, ba-cerceau,
bana basi yango. Makambo nyonso ekómi mpenza makambo ya
nsóni, yango nde biso tolingaka.
323 Nini ezali sima na yango? Masanga, wiskí, makáyá, mbongo
ya ekólo. Basalaka nini? Bazuaka mbongo ya mpako na bango,
oyo esengelaki kofuta mpako ya bokulaka, bazofuta na yango
ba-emission yambindo pe bosoto, oyo balakisaka na television.
324 Ba-Pantekotiste bazaláká kokende kotala ba-filme ya
mbindo pe bosoto wana te, ntango bazaláká kolakisa yango na
cinema. Zabolo azui bino, atii television na ndako na bino.
325 Lolenge ya mosakoli ya solo ya Nzambe ezali mpenza mpasi,
kasi tókangama na Solo. Iyo, misie.

326 Bótala bitando ya publicité na biso. Batiaka basi, ná
makáyá na maboko, ba-Jezabele ya mike nyonso ya ekólo.
Nakendeki na…
327 Mokolo mosusu, namonaki likambo moko ya kokamwa.
Mwasi moko ayaki na eteyelo kuna, kozua bana na ye, ntango
nakendeki kozua baoyo ya ngai, azalaki na kupé te; pe, malili
ezalaki makasi mpenza. Bango nyonso bazalaki na makáyá.
Bobele ntango bakómakiwana pe batelemaki, bazalaki na likáyá
te, bazalaki kopelisa yango nokinoki, pe: “Pfff! Omoni ndenge
nazosala?” Babimisi loboko moko libanda na ekuke, boye, ná
likáyá na loboko. Pe soki omeki koloba likambo moko na ntina
na yango, oh, bakotómboka. Na ntembe te.
328 Soki olobeli ricky to elvis likambo moko, to moko na
bango kuna, bakobeta yo masasi. Pe bokulaka akokotela bango,
mpo bazali bobele bilenge bana. “Oh, ezali mabe te. Bango,
basosolaki te. Bazali bilenge banamike. Kolanda yango te.”

Sikawa, bomoni oyo mosakoli ya solo elingi koloba, lolenge
na ye?
329 Bótala balóti ndótowana ya bomoi nambindo namangomba,
ná ba-denomination na bango, bakoki kobeta yo masasi na
mokongo. Eloko se moko oyo epekisaka bango kosala yango,
ezali mawa na Nzambe, kino Nsango ébima kuna. Zabolo akoki
koboma yo, soki akokaki kosala yango. Ya solo. Kasi Nsango
esengeli koteyama. “Ngai, Yawe, Nakozongisa.” Ezali solo.
“Nazali na makoki ya kotelemisa yango longwa na mabanga
oyo.” Ezali solo. Malamu.
330 Ba-filme na biso, bitando na biso ya publicité, basumuki
na biso oyo balingaka bisengo, bazomibenga Baklisto. Bato
oyo bamibengaka Baklisto; balingá-bisengo, baluki ya mposa
ndenge na ndenge. Basi balatá bilamba ya bomoi na mbindo;
mibali bazotala bango, kobétela bango piololo, bazomibenga
Baklisto, kobimabima. Ee, bazangi ata—bazangi ata…
331 Ezali likambo monene na Floride, na Californie, bakómi na
ba moziki ya minene sikawa. Mibali nyonso bakutanaka elongo
pe bakobwaka mafungóla na bango esika moko, bongo basi
bakokende na kati mpo na kozua moko na mafungóla yango
kuna. Pe, ézala fungóla ya nani, akomema ye na ndako lokola
“mwasi” na ye. Bakofanda póso mobimba, bongo bakozonga,
bakobwaka lisusu fungola, mafungóla na kati. Bomoni? Ezali
ba-moziki. Bana ya makango pe nyonso wana, ngulu alei
ngulu, mbwa alei mbwa. Likambo yango nini? Ezali mpo basili
kotika Liloba.
332 Bayebi te eloko oyo kozala na bopolo elingi koloba.
Babimaka awa ná mwa ba-robe ekangá nzoto, ná biloko ya
ndenge wana, pe mibali bazolulalula bango, pe bazokanisa
balati na lolenge ya bopolo. Ntango mosusu osali na yo eloko
moko ya mabe te, ndeko mwasi, kasi tika náyebisa yo likambo

moko, ozali esalelo ya zabolo. Pe na Esika ya Esambiselo,
YANGO ELOBI NKOLO, okosámba mpo osali ekobo, pe elimo
na yo ekobunga. Boyebi yango malamu koleka. Boyebi yango
sikawa, ata bongo. Ya solo.
333 Lolenge ya kotalela makambo na biso nyonso ebebi pe epoli.
Ezali bato na biso, nde makambo oyo balingi. Lokola mobali
malamu ya ndako, ee, soki moto azalaki mobali malamu ya
ndako, bino baoyo bopámelaka bokulaka na bino…Yango nde
etindaka bana na biso ya mibali kuna pe ebomisaka bango na
etumba, ya solo, likolo na libebi na bisomoko. Soki tolingi Nkolo
pe tosaleli Nkolo, pe toponi lolenge malamu ya bokulaka pe
nyonsomosusuwana, ekozala esika yamalamumingi. Ezali solo.
Tokozala na bitumba te. Te. Nzambe azali ebombelo pe makasi
na biso. Kotinda bana na biso ya mibali kuna mpo báboma
bango, básasa bango, pe nyonso mosusu wana, ezali mpo misala
na biso moko nde esili komema likambo yango. Nzambe alobaki
bongo, na Biblia, pe Abongwanaka te. Azalaka bobele motindo
moko. Ezali nde mposa ya bato na bino moko.
334 Ezali lokola moto malamu ya ndako, boni soki azali mobali
malamu? Alingi kosala makambo yamalamu. Alingi kobikampo
na Nzambe. Kasi azali na libota oyo elingi na yango bisengo
pe makambo ya nsóni. Mobali yango akosala nini, ntango oyo
mwasi na ye alingi kolata ba-kupé, pe kolata bilamba ya sexy,
kobima pe kosala makambo lokola Jezabele, bana na ye ya basi,
pe bana na ye nyonso, bango nyonso? Papa na ye…Mwanamoke
na ye ya mobali, oyo abokolaki, alingaki ye, abémbelisaki ye,
apwepwaki ye, alalisaki ye na mbeto, pe abondelaki mpo na
ye, atelemi pe alobi: “Mobange na ngai wana abeli libómá. Oyo
nyonso ye akanisaka, ezali bobele Biblia.” Eloko nini moto yango
akoki kosala ná libota na ye?
335 Ezali ndenge moko na bokulaka na biso, mpo na bato na
ye awa. Bópámelaka bokulaka te. Bópámelaka nde etonga ya
mangomba oyo ezóngá sima, mpo na kokotisa makambo ya
ndengewana na politiki na bango. Balingi likambo yango. Yango
nde ntina oyo baponaka yango, pe yango nde ntina oyo bazui
yango. Pe yango nde ntina oyo etúmbu ya Nzambe ezali likolo
na bango. Pe bakobúka oyo bango balóni. Bazolóna sikawa, pe
bakobúka na sima. Bótalamalamu. Oh! Tobeli libómá. Oh, iyo.
336 Tozomeka kosomba makoki ya kokota na Russie. Tozomeka
kosomba makoki ya kolembisa communisme. Tozomeka. Ee,
mbongo,makabo yaNzambe basombaka yango te.Mokolomoko,
mobali moko, Simona, amekaki kosala yango, pe Petelo alobaki:
“Okokufa elongo ná mbongo na yo.” Tozali kosala makambo
lokola Simona, moto na solóka, komeka kosomba likabo ya
Nzambe.
337 Bózonga na Liloba. Bózongela Nzambe. Bózongela Klisto.
Boye bómitungisa te mpo na communisme. Tokopona moto oyo

asengeli. Tokozala na moto mosusu lokola Abraham Lincoln,
GeorgeWashington, moto oyo azalaki mobali mpenza. Bópámela
bokulaka oyo wana kuna te. Tómipámela biso moko. Yango
nde Amosa akoloba. Pe yango nde mosakoli nyonso ya solo
ya Nzambe akoloba, soki ayebi Liloba na Nzambe. Soki azali
mosakoli ya solo, a—ayebi Liloba,mpoYango eyáka epai na ye.
338 Yisraele, kati na boyokani oyo basalaki ná—ná monguna
na bango. Basengelaki liboso kotangwa mosika ya Liloba na
Nzambe, liboso bákoka kosala boyokani námonguna na bango.
339 Pe, liboso tókoka kosala boyokani ná banguna na biso
pe nyonso wana, tosengeli kotangwa mosika ya Liloba na
Nzambe. Ah-ah. Ndenge moko sikawa, tozotika Roma ákonza.
Ee, tozosala yango, ntango nyonso. Asili kokonza bokulaka.
Azali kokonza bisika. Asili kokonza bato. Sikawa azali kokonza
mangomba.
340 Tozali kosala nini? Tofandi kimia, kondima makambo na
bango. “Oh, ezosala bokesene moko te soki ezali lolenge
oyo to lolenge oyo wana Nyonso wana ezali Nzambe, ata
bongo.” Bino babólá, bato na mawa, basakoli ya nkombo,
bazónga sima. Likambo nini ekómeli bino? Bayebi Liloba te
na oyo etali Nzambe pe makambo oyo. Bazoyekola Liloba te.
Bazososola te. Balobaka ete communisme nde ekokonza mokili.
Te, ekokonza te.
341 Romanisme nde ekokonza mokili, pe ezali kosala yango
na nkombo ya Boklisto. Biblia, Yesu alobaki te ete: “Ekozala
mpenza pene, kino ekopéngwisa Baponami mpenza, soko nde
ekokoka”?
342 Eloko tosengeli na yango lelo…Bótika násilisa, na koloba
boye. Sikawa nalingi kosilisa. Eloko tosengeli na yango lelo ezali
mosakoli mosusu ya solo. Amen. Tosengeli namoto oyo Liloba na
Nzambe ekoya epai na ye. Iyo, ndeko. Bakoboya ye, bakobengana
ye, pe bakobwaka ye libanda, kasi, na ntembe te, akopasola
nzela. Ye, ye…Iyo, ah-hah. Na ntembe te, akobwaka Mimboto
na lolenge ete Baponami bakomona Yango. Ah-hah. Ezali ya
solo. Tosengeli na mosakoli. Tosengeli na moto oyo ndimbola ya
solo ya Liloba eyáka epai na ye, oyo, Nzambe akoloba na nzela
na ye, pe akotatola Liloba, kotalisa ete Ezali solo. Yango nde
tosengeli na yango. Pe, ndeko, tosili kolakama moko, kokokana
na Malaki 4, “Mpo na kozongisa.” Nini? “Kondima ya bato,
kozonga naBiblia.” Tosili kolakamamoko. Ye akosala yango.
343 Amosa ayebaki. Iyo, misie. Amosa ayebaki ete Yisraele, ba-
makangu na ye ya bapakano bakoboma bango noki.
344 Pe ba-makangu na bango ya bapakano oyo ya lelo,
bakoboma bango noki, bobele bindimeli ná biloko mosusu
ya ba-denomination oyo bamikotisi kati na yango. Bino ba-
Pantekotiste, yango nde eloko ekoboma bino, bindimeli pe
denomination na bino. Bozomikanga singa bino moko, kuna,

ndenge bozali kozua elembo na nyama, bozoyeba ata yango te,
ete bozali kokosama na polele mpenza. Ya solo. Ezali koboma
boycottage. Bozali komeka kosala nini? “To ozali kati na lisanga
oyo, to ozali kati na yango te.” Bomoni? Bózela naino, bózela
naino mwa molaí moke. Bongo, okoloba: “Na ntango wana nde
nakobima kati ya likambo yango.” Te, okobima te. Osili kokota
na kati. Osili kotiama elembo. Osili kokangama, ná elembo
likolo na yo.
345 Ata ndenge nini, Esau alelaki na mpasi mpenza, ntango
ayebaki likambo yango malamu mpenza. Kasi alelaki na mpasi
mpenza, koluka esika ya kobongola motema, kasi akokaki
komona yango te. Na bongo, okotikala se kuna. Sikawa nde
ntango ya kokima.
346 Amosa ayebaki ete ba-makangu na bango ya bapakano
bakoboma ye kala mingi te, mpo bango, lingomba, basilaki
kotika Ye, Nzambe ná Liloba na Ye, nzela ya Bomoi. Batangwaki
mosika na nzela ya Bomoi ya Nzambe, pe basalaki oyo ya bango
moko. Oh, Liloba ezalaki libanga ya libakumpo na bango.
347 Ezali pe ndenge moko lelo. Liloba na Nzambe ezali libanga
ya libakumpo naMoklisto yamaloba. Lobela ye oyo etali libatisi
na mai na Nkombo na Yesu Klisto. Lobela ye oyo etali Nzambe
ya bulee. Yango ekosala…

Pe, ee, balobaka: “Ee, biso tozali naMolimoMosantu.”
348 Bongo mpo na nini bozali kokoba kokata suki? Mpo na nini
bozali kokoba kobatisa na nkombo ya “Tata, Mwana, Molimo
Mosantu”? Mpo na nini bozali kokoba kondima makambo
mosusu oyo bondimaka, pe kosala makambo lolenge bosalaka?
Yango nde elakisaka yango. Mbuma na bino etalisaka yango
polele. Yesu alobaki: “Na mbuma na bango nde bokoyeba
bango.” Iyo. Bomoni? Wana ezolakisa kaka, ete bozolobela
likambo oyo boyebi eloko moko te na ntina na yango. Iyo,
misie. Iyo.
349 Soki Amosa azalaki awa, alingaki kogángela lolenge ya
makambo na bango. Boyebi yango?
350 Sikawa, nakotánga molongo moko liboso ya kosilisa,
molongo ya 8 na mokapo ya 3. Tótánga.

Nkosi esili konguluma, nani akobanga te? Yawe…
asili koloba, nani akosakola te?

351 Bóyoka. Mpo na kosilisa sikawa, nalingi koloba boye.
Bólimbisa ngai ndenge naúmisi bino, ndambo ya ngonga
koleka. Kasi, bótala. Nalingi koloba boye. Nazali moí-bokila.
Nakendeke bokila. Nasepelaka ndenge Nzambe apésá ngai eloko
ya ndenge wana.
352 Mokolomosusuwana, ntango bondóki epasukaki, nazongaki
kuna noki, kotala soki nakokaki lisusu kobeta masasi. Nalingi
te ete ébangisa ngai. Soki nazuaki likámá na motuka, na nzela,

nakotika kokumba motuka te. Soki natamboli na nse pe nabeti
libaku na tapí, napumbwe na lininísa pe nakwei na mabelé,
nakotika kotambola te. Bomoni? Te, te. Nzambe apésá ngai
mosala ya peto ya kosembolisa nzoto. Oyo wana ezalaki Satana.
Ezalaki Nzambe te. Bomoni? Ezalaki Satana.
353 Sikawa, nayebi oyo yango elakisi na molimo. Tozali bato
misato sika-sikawa na ndako oyo, baoyo toyebi eloko nini
likambo yango ezali. Pe ekoki kotelemisa bino suki ya motó,
kasi nakoyebisa yango na moto moko te. Bomoni? Bobele bato
misato oyo, lokola litatoli. Sikawa, nyonso ezali malamu. Nyonso
ezali…Nzambe ayebaki nyonso na ntina na yango, pe akebisaki
ngai liboso, pe nyonso wana. Pe toyebi yango. Na ndambo,
ezalaki libunga na ngai, pe nazalaki na likambomoko.
354 Na ntango moko, na—nakotelaki moto moko, na ntango
oyo nasengelaki kokotela ye te. Nasengelaki kaka kosukuma ye
mpenza. Bomoni? Esika ya kosala yango, nasengelaki kofuta
mpo na yango. Boye, bongo, boye biso…Ezali likambo te. Ezali
nde ngai, pe esili kolimbisama sikawa. Pe tokokende liboso.
Bomoni? Iyo.

Amosa, molongo oyo ya 8: “Soki nkosi engulumi, nani
akobanga te?”
355 Nakendé bokila na bazámba ya Afrika. Nakómá esika ba-
nkósi bazalaki. Ye azali mokonzi ya ba-nyama. Nalálá na zámba
na butu, nayóká kolela ya ba-nyama, pe ba-hyène, koseka
na yango, pe konguluma, pe—pe ba—pe ba-nyama ndenge na
ndenge. Soki ba-hyène mosusu ebandi kogánga, makila na yo
ya nzoto ekoki kokangama. Ba-nkoi pe ezalaki kuna, ezalaki
kolela, pe bongo na bongo, ná makélélé, ná makáko, ba-babouin,
pe “makeléle, kolelalela” ya banyama nkóto na nkóto. Tambola
bisika nyonso, okoki koyoka makambo ndenge na ndenge oyo
kosalema. Kasi soki nkosi engulumi, ata makélélé ekofanda
kimia. Ezalaka kimia moko ya somo. Bafandaka kimia. Ezali
nini? Mokonzi na bango asili koloba. Amen.
356 “Soki nkosi engulumi, nani akobanga te? Ntango Nzambe
alobi, nani akosakola te?” Ntango Nzambe alobi, mosakoli
akogánga. Boyebi likambo nalingi koloba? [Losambo balobi:
“Amen.”—N.D.E.] Mosakoli ya solo akogánga. Baninga, Asili
koloba. Boye tika ete bikelamo nyonso ya Bokonzi na Ye báyoka
na bokebi makambo Ye alobi.
357 Soki nkosi ekoki koyeba ete eloko moko ezali kotambola
malamu te, soki engulumi, banyama nyonso ya bokonzi na ye
efandaka kimia. Bayokaka. Ata mwa makélélé, yango pe ezali
kati na bokonzi ya nkosi wana. Kogánga ya ba-hyène, oyo ekoki
kokanga makila ya nzoto, akangaka monoko. Nzoku oyo azali
kuna, oyo akoki kolokota nkosi, kobalola-balola ye na: “Wiii!
Wiii!” na ye. Kasi tika nkosi énguluma, akokanga monoko pe
akofanda kimia. Ata mpakasa, oyo asalaka makeléle na kopéma

na ye, ezali lokola abimisaki móto na zolo na ye. Soki nkosi
apumbwéli ye, ekosala ye ata mpasi te. Ata rhinocéros, ná
bibundeli na ye ya kilo nkóto nsambo, akoki kotobola ye, ná
monoko na ye ya monene. Tika nkosi éngulumá, akotelema
mbala moko. Ezali likambo nini? Mokonzi na ye alobi. Bomoni?
Alingi koyoka likambo oyo ekolobama.
358 Pe ntango Nzambe alobi, mosakoli agángaka. Na bongo, tika
ete Bokonzi na Ye éyoka na bokebi likambo nini Ye azali koloba.
Nzambe asili koloba. Tika ete bikelamo nyonso ya Bokonzi na Ye
éyoka likambo nini Ye azali koloba.

Tóbondela.
359 E Nkosi, ya libota na Yuda, télémá pe ngulúmá! Ozali
konguluma na ntango oyo ya suka. Miso na Yo ekomi mike. Ozali
kotala na nse. Ozali komona masumu ya ekólo pe mokili oyo
emibengi Moklisto. Ozali komona masumu ya ekólo oyo, ntango
oyo esombami na Makila ya motuya. Ozali komona ndenge
ba-denomination ezali konyata Liloba na Yo. Ozali komona
ndenge basakoli ya lokuta bazali kokosa. Bazali koboya Solo ya
Nzambe.
360 Ngulúmá, ENkosi na Yuda! Tika ete basakoli na Yo bágánga.
“Soki Nzambe alobi, nani akozanga kosakola?” Ezali Liloba na
Nzambe kouta na Biblia, nde ezali koya na nzela na mosakoli.
Ndenge nini akoki kofanda kimia? Soki asali bongo, akopanzana
biteni biteni. E Nzambe, tika ete mosakoli na Yo ánguluma,
Nkolo. Ngulúmá pe yokisa Nsango na Yo, Nzambe, pe tika ete
bikelamo nyonso ya Bokonzi na Yo básala keba.
361 Tika ete bátelema. Tika ete basi bátelema pe bámitala
malamu. Tika ete mibali bátelema pe bámitala malamu. Tika
ete motei nyonso oyo akoyoka bande oyo, átelema pe ámitala
malamu, mpo Nkosi ya libota na Yuda angulumi. Pe Liloba ya
solo, oyo eyaka epai na basakoli, éloba, égánga: “Bóbongola
mitema pe bózonga liboso ntango éleka.”
362 Nzambe, natiki Nsango yango, oyo ezali na bande oyo pe na
losambo oyo ezali komonana, epai na Yo na ntongo oyo, mpo
natii motema ete Okondima Yango. Pe benga mwana na Nzambe
nyonso ya mobali pe ya mwasi, oyo azoso…oyo akotikala
koyoka bande oyo, to akoyoka lokito ya mongongo oyo, bázonga
na kobóngola motema liboso ntango éleka.
363 Pe nandimi, Nkolo, ete soki Otindaki Amosa awa, alingaki
kogánga ndenge moko. Mpo akokaki kogánga te…Kasi soki
azali mosakoli ya Nkolo, azali motindami liboso ya Liloba.
Atindami liboso na nzela ya Liloba, ná Liloba, pe azali Liloba.
Sikawa, Nkolo, tika ete ésalema bongo, na Nkombo na Yesu
Klisto. Amen. 

